
ᑖᓐᓇ ᓄᓇᓕᐅᑉ ᖃᓄᐃᓕᖓᓂᖓ ᑲᖏᕐᓱᒧᑦ ᓱᕐᖁᐃᓯᒍᑕᐅᓯᒪᔪᖅ 
ᓄ ᓇ ᓕ ᐅ ᑉ  ᑲ ᑐ ᑦ ᔨ ᖃ ᑎ ᒌ ᓐ ᓂ ᖏ ᓐ ᓂ ᒃ  ᐊ ᐱ ᕐ ᓲ ᑎ ᓂ ᒃ 
ᖃᓄᐃᖕᖏᓯᐊᕐᓂᒨᓕᖓᔪᓂᒃ ᐊᑎᓕᓐᓂᒃ “ᖃᓄᐃᓕᕐᐱᑖ?”-ᒥᒃ 
ᐊᑑᑎᔭᐅᓯᒪᔪᑦ 2017-ᒥ ᓄᓇᓕᓕᒫᓂ ᓄᓇᕕᒻᒥ. ᐅᑯᐊ 
ᑐᕌᒐᒋᔭᐅᓯᒪᔪᑦ ᓄᓇᓕᐅᑉ ᑲᑐᑦᔨᖃᑎᒌᓐᓂᖏᓐᓂᒃ:

1) ᑐᑭᓯᓇᕐᑎᓯᓗᑎᒃ ᐃᓄᐃᑦ ᑐᑭᖃᕐᑎᑕᖏᓐᓂᒃ ᐃᓗᓯᖃᑦᓯᐊᓂᕐᒥᒃ ᖃᓄᐃᖕᖏᓯᐊᕐᓂᒥᓪᓗ 
ᖃᓄᐃᕐᖏᓯᐊᕐᓂᒨᓕᖓᔪᓂᒃ ᐊᒻᒪᓗ ᐊᑑᑎᔭᐅᔪᓂᒃ ᓄᓇᓕᒻᒥ;

2) ᑐᑭᓯᒋᐊᕋᓱᓪᓗᑎᒃ ᖃᓄᖅ ᓄᓇᓕᐅᑉ ᐃᓅᑦᔪᓯᖏᑦ ᐱᒍᑦᔨᒍᑎᖏᑦ ᐱᕕᑦᓴᖏᓪᓗ 
ᐃᑲᔪᕐᓯᒪᓂᖃᕐᒪᖔᑕ ᓄᓇᓖᑦ ᖃᓄᐃᖕᖏᓯᐊᕐᓂᖏᓐᓄᑦ;

3) ᐱᒻᒪᕆᐅᑎᑦᓯᓗᑎᒃ ᓄᓇᓕᓕᒫᑦ ᓲᖑᓂᖏᓐᓂᒃ ᐊᒻᒪᓗ ᒪᑭᒋᐊᕈᓐᓇᓂᖏᓐᓂᓗ 
ᐅᖁᒣᑦᑐᑰᓕᕋᓗᐊᕈᑎᒃ ᑐᓴᕐᑎᓯᓂᕐᒧᑦ ᖃᓄᐃᓘᓲᖑᒻᒪᖔᑕ ᓄᓇᓖᑦ ᐊᑦᓱᕈᕐᓇᑐᒃᑰᓕᑐᐊᕋᒥᒃ 
ᖃᓄᐃᖕᖏᓯᐊᕐᓂᖏᓐᓄᑦ;

4) ᖃᐅᔨᒋᐊᕋᓱᓪᓗᑎᒃ ᐊᓱᐃᓛ ᑐᓴᕐᑎᓯᓗᑎᒃ ᓄᓇᓖᑦ ᐃᓗᓯᖏᓐᓂᒃ ᖃᓄᐃᖕᖏᓯᐊᕐᓂᖏᓐᓂᓗ 
ᓄᓇᓕᓕᒫᓂ ᖁᓕᓪᓗ ᓯᑕᒪᓪᓗ (14) ᓄᓇᕕᒻᒥ;

5) ᐁᑦᑐᐃᓗᑎᒃ ᑐᓴᕐᑎᓯᒍᑎᓂᒃ ᓄᓇᕕᒻᒥ ᐃᓗᓯᓕᕆᓂᕐᒧᑦ ᐃᓄᓕᕆᓂᕐᒧᓗ ᑲᑎᒪᔨᓄᑦ ᐊᒻᒪᓗ 
ᓄᓇᓕᐅᑉ ᑭᒡᒐᑐᕐᑎᖏᓐᓄᑦ ᑖᒃᑯᐊ ᐱᓇᓱᓛᕐᑐᑦ ᓄᐃᑦᓯᒋᐊᕐᓂᒧᑦ ᐸᕐᓇᓯᒪᐅᑎᓂᒃ 
ᓱᓇᓱᐊᕆᐊᓪᓛᓂᕐᒧᑦ ᐊᒻᒪᓗ ᐊᐅᓚᑦᓯᒍᓯᕐᓂᒃ ᐱᑦᔪᑎᒋᓗᒋᑦ ᓄᓇᓖᑦ ᑭᖕᖒᒪᒋᔭᖏᑦ 
ᓱᕐᖃᑕᐅᓯᒪᔪᑦ.

ᐃᑉᐱᒍᓱᑦᓯᐊᓂᕐᒧᑦ ᐃᓄᐃᑦ ᐃᓕᕐᖁᓯᖏᓐᓂᒃ ᐱᒻᒪᕆᐅᑦᓯᐊᓂᖏᓐᓂᒃ ᐊᒻᒪᓗ ᐃᓕᑕᕐᓯᓯᒪᑦᓯᐊᓂᕐᒧᑦ 
ᐃᓄᐃᑦ ᐊᑑᑎᓲᖏᓐᓂᒃ ᐃᓅᑦᔪᓯᑎᒍᑦ ᐃᓕᕐᖁᓯᖏᓐᓂᒃ, ᓄᐃᑦᓯᓂᕐᖁᒍᑦ ᒪᓕᒐᑦᓴᓯᐊᒥᒃ 
ᐃᓗᓯᖃᑦᓯᐊᓂᕐᒧᑦ ᐋᕐᕿᓱᐃᑦᓯᐊᓯᒪᔪᒥᒃ ᑐᓴᕐᑎᓯᒍᑎᓂᒃ ᑲᑎᕐᓱᑕᐅᓯᒪᔪᓂᒃ, ᕿᒥᕐᕈᔭᐅᑦᓯᐊᕇᕐᓱᑎᑦ, 
ᓱᕐᖃᑕᐅᓯᒪᑦ. ᒪᓕᒐᖅ ᖃᓄᐃᖕᖏᓯᐊᕐᓂᒧᑦ ᐊᑎᓕᒃ IQI – ᒥᒃ ᐊᒻᒪᓗ ᐅᖄᕕᖃᓚᖓᔪᓂᒃ 
ᓯᑕᒪᐅᔪᕐᑑᓱᑎᑦ – ᐅᖄᔭᐅᓚᖓᔪᑦ ᑐᑭᓯᓇᕐᑎᓯᑦᓯᐊᓚᖓᔪᑦ ᓄᓇᓖᑦ ᖃᓄᐃᖕᖏᓯᐊᕐᓂᖏᓐᓂᒃ 
ᑐᑭᑖᕆᔭᐅᓯᒪᔪᑦ ᑐᓴᕐᑎᓯᒍᑏᑦ ᕿᒥᕐᕈᔭᐅᑦᓯᐊᕇᕋᒥᒃ ᐊᑑᑎᑦᓯᑎᑦ ᐃᓕᓐᓂᐊᕋᑦᓴᓂᒃ, 
ᐅᖄᖃᑎᖃᕇᕐᓱᑎᒃ, ᐊᒻᒪᓗ ᓇᓪᓕᑳᑦᓯᐊᕇᕐᓱᑎᒃ ᓄᓇᕕᒻᒥᐅᓂᒃ ᓄᓇᓕᓕᒫᓂ ᖁᓕᓪᓗ ᓯᑕᒪᓪᓗ 
ᓄᓇᕕᒻᒥ. ᒪᓕᒐᖅ ᐊᖏᕈᑎᒋᔭᐅᓯᒪᔪᖅ ᓯᕗᓕᕐᑎᓄᑦ, ᓄᓇᓕᓐᓄᑦ, ᐊᒻᒪᓗ ᓄᓇᕕᒻᒥ ᐃᓗᓯᓕᕆᓂᕐᒧᑦ 
ᐃᓄᓕᕆᓂᕐᒧᓗ ᑲᑎᒪᔨᓄᑦ.

ᑐᓴᕐᑎᓯᒍᑏᑦ ᑐᓴᕐᑎᑕᐅᔪᑦ ᑖᑦᓱᒥᖓ ᓄᓇᓕᐅᑉ ᖃᓄᐃᓕᖓᓂᖓᓂ ᒪᓕᑦᓯᐊᑐᑦ ᐅᖄᔭᐅᓯᒪᔪᓂᒃ 
ᓄᓇᓖᑦ ᓯᕗᓕᕐᑎᖏᑦ ᓇᓪᓕᑳᕐᑕᐅᑎᓪᓗᑎᑦ ᐊᑯᓂᒐᓚᖅ ᐱᖓᓲᔪᕐᑐᕕᑦᓱᑎᑦ (6) ᐊᒻᒪᓗ 
ᓇᓪᓕᑳᕐᑕᐅᒐᓛᐱᑎᓪᓗᑎᑦ ᐊᕙᑎᓗ ᓯᑕᒪᐅᔪᕐᑐᕕᑦᓱᑎᑦ (24) ᐱᒍᑦᔨᔩᓪᓗ (ᐱᕕᑦᓭᑦ). 
ᐅᖄᓚᐅᔪᔭᖏᓐᓂᒃ ᕿᒥᕐᕈᔭᐅᑦᓯᐊᕇᕐᓱᑎᑦ ᓇᓪᓕᑳᕐᕕᐅᓚᐅᔪᒻᒪᑕ ᐊᑯᓂᐅᖕᖏᑐᖅ ᐊᕙᑎᓗ 
ᐊᑕᐅᓯᕕᑦᓱᑎᑦ. ᓇᓪᓕᑳᕐᑕᐅᔪᕕᓃᑦ ᐅᖃᕐᑐᕕᓃᑦ ᐃᓱᒪᒋᔭᕐᒥᓂᒃ ᓄᓇᓕᖓᓂᒃ, ᑲᖏᕐᓲᑉ 
ᓲᖑᓂᖃᕐᑐᕆᔭᖏᓐᓂᒃ ᐊᒻᒪᓗ ᐊᑦᓱᕈᕐᓇᑐᒃᑰᕈᑎᒋᓂᕋᕐᑕᖏᓐᓂᒃ, ᐊᒻᒪᓗ ᓱᓇᓂᒃ ᐱᐅᓯᒋᐊᕐᑐᓴᐅᒻᒪᖔᑦ 
ᓄᓇᓕᖓ.

ᑖᓐᓇ ᓄᓇᓕᐅᑉ ᖃᓄᐃᓕᖓᓂᖓ ᑐᓴᕐᑎᓯᕐᖄᓚᖓᔪᖅ ᖃᓄᐃᓕᖓᒻᒪᖔᖅ ᒪᓕᒐᖅ “IQI” 
ᖃᓄᐃᖕᖏᓯᐊᕐᓂᒧᑦ ᐊᒻᒪᓗ ᐅᖄᔭᐅᓚᖓᔪᓂᒃ ᓯᑕᒪᐅᔪᕐᑑᓱᑎᑦ, ᐅᕝᕙᓘᓪᓃᑦ ᓱᓇᒐᓚᓐᓂᒃ, 
ᑐᑭᑖᕐᑎᓯᔪᓂᒃ ᓄᓇᕕᒻᒥᐅᑦ ᐃᓗᓯᖏᓐᓂᒃ ᖃᓄᐃᖕᖏᓯᐊᕐᓂᖏᓐᓂᓗ. ᐊᓱᐃᓛ ᐅᖄᔭᐅᓚᖓᔪᓕᒫᑦ, 
ᐃᒫᒃ ᐋᕐᕿᓯᒪᔪᑦ: ᑎᒥᐅᔪᑦ ᐱᒍᑦᔨᔪᑦ ᐱᒍᑦᔨᒍᑎᓂᒃ ᐅᕝᕙᓘᓐᓃᑦ ᐸᕐᓇᓯᒪᐅᑎᓂᒃ, ᐃᓘᓐᓇᑎᒍᑦ 
ᓄᓇᓕᐅᑉ ᓲᖑᓂᖏᓐᓂᒃ, ᐊᒻᒪᓗ ᖃᓄᐃᑦᑐᑐᐃᓐᓇᓂᒃ ᑲᑐᑦᔨᖃᑎᒌᓐᓂᒃ ᓄᓇᓕᒻᒥ ᐱᒍᑦᔭᐅᓲᓂᒃ 
ᐸᕐᓇᓯᒪᐅᑎᓄᑦ ᐱᒍᑦᔨᔨᓄᓪᓗ, ᐊᒻᒪᓗ ᑲᖏᕐᓱᒥᐅᑦ ᓱᓇᓂᒃ ᐱᐅᓯᐅᒥᕙᓪᓕᐊᖁᔨᒻᒪᖔᑕ ᓄᓇᓕᖓᓂᒃ.

ᓇᑯᕐᒦᒍᒪᕗᒍᑦ ᑲᖏᕐᓱᒥᐅᓕᒫᑦᓯᐊᓂᒃ ᐃᓚᐅᔪᕕᓂᕐᓂᒃ ᐊᒻᒪᓗ ᐅᖄᖃᑎᖃᕐᑐᕕᓂᕐᓂᒃ ᓄᓇᓕᐅᑉ 
ᑲᑐᑦᔨᖃᑎᒌᓐᓂᖏᓐᓂᒃ ᐊᐱᕐᓲᑎᓂᒃ “ᖃᓄᐃᓕᕐᐱᑖ?” 2017-ᒥ ᖃᓄᐃᖕᖏᓯᐊᕐᓂᒨᓕᖓᔪᓂᒃ 
ᓄᓇᕕᒻᒥᐅᓄᑦ.



ᐃᓗᓯᕐᓱᓯᐊᕐᓂᖅ, ᖃᓄᐃᖕᖏᓯᐊᕐᓂᖅ, ᐊᒻᒪᓗ ᐃᓅᖃᑎᒋᑦᓯᐊᓂᖅ 
ᐱᖓᓱᓗᐊᖕᖑᐊᒍᕗᑦ ᐃᓗᓯᕐᓱᓯᐊᕋᓱᐊᕈᓰᑦ ᖃᓄᐃᖕᖏᓯᐊᕋᓱᐊᕈᑎᐅᑦᓱᑎᓪᓗ. 
ᑐᖕᖓᕕᖃᕐᓱᓂ ᐅᖃᐅᓯᕐᒥᒃ ᐃᓕᕐᖁᓯᕐᒥᓗ, ᐃᓗᓯᕐᓱᓯᐊᕐᓂᑯᑦ , 
ᖃᓄᐃᖕᖏᓯᐊᕐᓂᑯᓪᓗ ᐃᓅᖃᑎᒌᑦᓯᐊᓂᒃᑯᓗ ᖃᓄᐃᖕᖏᑐᑦᓯᐊᒍᒍᓐᓇᓂᕐᒥᒃ 
ᒪᑭᑕᑦᓯᐊᕈᓐᓇᓂᕐᒥᓗ ᓄᓇᕕᒻᒥᐅᑎᒍᑦ.

ᐃᓗᓯ ᕐ ᓱᓯᐊ ᕐᓂᖅ : ᑎᒥᓕᒫ ᕐ ᒨᓕᖓᕗᖅ . 
ᐋ ᓐᓂᐊᓂ ᕐ ᑕᖃᕋᓂ , ᖃᓂᒪᓇ ᕐ ᑐ ᑕᖃᕋᓂᓗ 
ᓱᓇᓱᐊᕈᒪᔭᒥᓂᒃ ᓱᓇᓱᐊᕈᓐᓇᓯᐊᕐᓂᐊᕋᒥᒃ. 
ᓱᓇᓱᐊᕈᒪᖃᑦᑕᑕᒥᓂᒃ ᓱᓇᓱᐊᕈᒪᔭᒥᓂᓪᓗ. ᑎᒥᐅᑉ 
ᐱᕈᕐᐸᓕᐊᓂᕆᒻᒪᐅᒃ ᐊᓯᑦᔨᕙᓪᓕᐊᓂᖃᓲᒍᑦᓱᓂᓗ. 
ᐃᓗᓯᕐᓱᓯᐊᕐᓂᖅ “ᑌᒣᒋᐊᖃᕐᑐᓴᐅᒐᓗᐊᕐᒪᑦ” 
ᐱᕙᓪᓕᐊᓂᖃᕐᓱᓂ ᐃᓅᓕᕐᓂᒥᑦ ᐃᓄᑐᖃᖕᖑᓂᕐᒧᑦ.

ᖃᓄᐃᖕᖏᓯᐊᕐᓂᖅ: “ᒪᑭᑕᑦᓯᐊᕈᓐᓇᓂᖅ” 
ᐃᓱᒫᓗᑦᑐᖃᕋᓂ, ᐋᓐᓂᐊᑐᖃᕋᓂ, ᐃᓱᕐᕆᔪᖃᕐᓱᓂ, 
ᐃᑉᐱᓂᐊᕐᓂᖃᕐᑐᖃᕋᓂ, ᐊᓕᐊᓐᓂᑕᖃᕐᓱᓂᓗ. 
ᓭᒪᓂᕐᒨᓕᖓᑦᓱᓂ, ᓄᓪᓚᖓᓂᕐᒧᑦ, ᐃᓘᓐᓈᒍᑦ 
ᐃᓱᕐᕆᓂᕐᑕᖃᕐᓱᓂ ᓯᕗᒻᒧᕆᐊᑦᓯᐊᕈᓐᓇᓂᕐᑕᖃᕐᓱᓂ 
ᐃᓱᒫᓗᒋᔭᖃᕐᑐᖃᕋᓂ . ᐃᓱᒪᒋᓗᐊ ᕐᒥᓱᒍ 
ᐃ ᓅᖃᑎ ᒌ ᑦ ᑐ ᓃ ᒋ ᐊ ᖅ  ᐱ ᓪ ᓚᕆ ᐅ ᒋ ᐊᖓ 
ᐊᑦᑕᓀᑦᑐᒦᑦᑐᖃᕐᓗᓂ.

ᐃᓅᖃᑎᒋᑦᓯᐊᓂᖅ: ᐃᓅᖃᑎᒌᑦᓯᐊᑐᑦᓴᐅᓂᐅᕗᖅ. 
ᑕᕝᕙᓂᑦᓭᓈᖃᑎᒌᑦᑐᑦ ᐃᓅᖃᑎᒌᑦᓯᐊᓂᖓ. 
ᐃ ᓚ ᒌ ᑦ ᓯ ᐊ ᓂᖓ ,  ᐃ ᓚ ᓐ ᓈᕇ ᑦ ᓯ ᐊ ᓂᖓ , 
ᓄᓇᕐᖃᑎᒌᑦᓯᐊᓂᖓ, ᓄᓇᓕᒻᒥᐅᒍᖃᑎᒌᑦ 
ᓯᓚᑖᓃᑦᑐᐃᓗ ᑐᑭᐊᒎᕐᐳᖅ ᖃᓄᐃᖕᖏᓯᐊᕐᑐᓴᐅᓂᐅᑉ.

ᐃᓗᓯᕐᓱᓯᐊᕐᓂᑯᑦ, 
ᖃᓄᐃᖕᖏᓯᐊᕐᓂᑯᑦ 
ᐃᓅᖃᑎᒌᑦᓯᐊᓂᒃᑯᓗ 
ᖃᓄᐃᖕᖏᑐᑦᓯᐊᒍᒍᓐᓇᓂᖅ 
ᒪᑭᑕᑦᓯᐊᕈᓐᓇᓂᕐᓗ



ᖃᐅᔨᒪᐅᑎᑦᓭᑦ 
ᖃᓄᐃᖕᖏᓯᐊᕐᑐᓴᐅᓂᕐᒥᒃ
ᓯᑕᒪᐅᔪᕐᑑᕗᑦ ᖃᐅᔨᒪᐅᑎᑦᓴᐅᓲᑦ ᖃᓄᐃᖕᖏᓯᐊᕐᑐᓴᐅᓂᕐᒥᒃ ᐃᓄᐃᑦ 
ᖃᓄᐃᖕᖏᓯᐊᕐᑐᓴᐅᓂᖏᓐᓂᒃ ᒪᑭᑕᑦᓯᐊᑐᑦᓴᐅᓂᖏᓐᓂᓗ. ᓱᕐᕃᓯᒪᖃᑎᒌᑦᓱᑎᒃ 
ᑕᒪᕐᒥᒃ ᐃᓘᓐᓇᑎᓪᓗ ᓯᑕᒪᐅᔪᕐᑐᑦ ᐱᑐᑦᓯᒪᖃᑎᒌᑦᓱᑎᒃ ᐃᓗᓯᕐᓱᓯᐊᕐᓂᑯᑦ, 
ᖃᓄᐃᖕᖏᓯᐊᕐᓂᑯᑦ ᐃᓅᖃᑎᒌᑦᓯᐊᓂᒃᑯᓗ.

ᓄᓇᓕᒃ ᐃᓄᖃᑎᒌᕝᕕᐅᓲᖅ, ᓇᔪᕐᑕᐅᓱᓂ ᐃᓄᓐᓄᑦ, 
ᐊᒻᒪᓗ ᐃᓂᓪᓚᖓᕕᐅᑦᓱᓂ ᓄᓇᓕᓐᓄᑦ ᓄᓇᕕᒻᒥ. 
ᐱᖓᓱᐃᓕᕿᖓᔪᒥᐅᒍᑦᓱᑎᒃ : ᑲᑎᒪᑦᓱᑎᒃ 
ᐃᓅᓯᖃᕈᓯᖃᓲᑦ, ᐊᖏᔪᕐᓚᓂᒃ ᓄᓇᓕᒻᒧᑦ 
ᐃᓱᕐᕉᑎᖃᕐᓱᑎᒃ, ᐊᒻᒪᓗ ᐃᓪᓗᕈᐊᖃᕐᓱᑎᒃ/
ᐃᓪᓗᔪᐊᖃᕐᓱᑎᒃ. ᑲᑎᒪᑦᓱᑎᒃ ᐃᓅᓯᖃᕈᓰᑦ ᑐᑭᓖᑦ 
ᐃᒫᒃ ᐃᓅᖃᑎᒌᓐᓂᑯᑦ ᓲᓱᒋᐅᑎᑦᓯᐊᓂᒃᑯᑦ, 
ᐊᓯᒥᓂᒃ ᐃᓱᒪᒋᔭᖃᑦᓯᐊᓂᒃᑯᑦ , ᐊᒻᒪᓗ 
ᐃᓅᖃᑎᒌᓐᓂᒥᒍᑦ ᓴᐳᒻᒥᖃᑦᑕᐅᑎᑦᓯᐊᓂᒃᑯᑦ; 
ᐃᓄᑐᙯᑦ ᖃᓄᐃᓗᕐᑎᐅᑎᓪᓗᒋᑦ ᐊᒻᒪᓗ 
ᐅ ᑭ ᐅ ᖃ ᖃ ᑎ ᒌ ᖕ ᖏ ᓱ ᑎ ᒃ  ᑭ ᖑ ᕚ ᕇ ᑦ 
ᖃᐅᔨᒪᒋᐊᓕᖏᓐᓂᒃ ᖃᐅᔨᔭᐅᑎᑦᓯᓯᐊᖃᑦᑕᓃᑦ 
ᖃᐅᔨᒪᒋᐊᓕᖏᓐᓂᒃ ᑭᖑᕚᒍᓚᖓᔪᐃᑦ; ᐊᒻᒪᓗ 
ᐃᓅᖃᑎᒌᒍᓯᖃᕐᓗᑎᒃ ᐳᓛᕆᐊᖃᑦᑕᐅᑎᖃᑦᑕᓂᒃᑯᑦ, 
ᐃᓄᑐᐃᓐᓇᐅᖏᑦᑐᒐᓴᓐᓄᑦ ᐊᓂᕐᕋᒋᔭᐅᔪᓄᑦ 
ᐳᓛᕆᐊᖃᑦᑕᓗᑎᒃ, ᐊᒻᒪᓗ ᐃᓚᒋᓕᐅᑦᔨᓯᐊᖃᑦᑕᓗᒋᑦ. 
ᐊᖏᔪᕐᓚᐅᓱᑎᒃ ᓄᓇᓕᒻᒧᑦ ᐃᓱᕐᕉᑎᐅᓂᕋᕐᑕᐅᕗᑦ 
ᐃᓪᓗᕈᐊᑦ/ᐃᓪᓗᔪᐊᑦ, ᐊᑐᕐᓂᖃᓪᓚᕆᑦᓱᑎᓪᓗ 
ᑲᕙᒫᐱᒃᑯᓄᑦ ᐱᒍᑦᔨᒍᑎᐅᓲᑦ ᐃᓚᒋᔭᐅᒻᒥᔪᑦ, 
ᓱᖃᑦᓯᑎᑦᓯᓃᑦ, ᑎᒥᒧᑦ ᐊᐅᓚᒍᑎᐅᒋᐊᖃᕐᓱᑎᒃ 
ᐱᓕᐅᑦᔨᖃᑦᑕᓃᑦ ᐱᖕᖑᐊᖃᑦᑕᓃᓪᓗ, ᐊᒻᒪᓗ 
ᐃᕐᖃᑐᐃᕕᓕᕆᓃᑦ. ᐃᓪᓗᔪᐊᖃᕐᓃᑦ/ᐃᓪᓗᕈᐊᖃᕐᓃᑦ 
ᐱᔭᐅᒍᓐᓇᓯᐊᒋᐊᖃᕐᒥᔪᑦ, ᓴᓇᔭᐅᓯᒪᑦᓯᐊᓗᑎᒃ 
ᐋᕐᕿᓱᕐᓯᒪᑦᓯᐊᓗᑎᒃ, ᐊᒻᒪᓗ ᐊᓂᕐᕋᐅᓂᕐᒥᓂᒃ 
ᐃᑉᐱᓇᑦᓯᐊᓗᑎᒃ.

ᐃᓚᒌᑦ ᐃᑉᐱᒋᔭᖃᕐᓂᓴᐅᓲᑦ ᐃᓚᓪᓚᕆᒻᒥᓂᒃ 
ᑐᕐᓱᕋᐅᑎᓂᒃᑯᑦ ᐊᒻᒪᓗ ᐃᓅᖃᑎᒋᑦᓯᐊᓱᑎᒃ 
ᐃᓛᒌᑦᑐᓕᒫᑦ ᑭᖑᕚᕆᑦᑐᐃᑦ, ᐅᕕᒃᑲᖁᑎᒥᓂᒃ 
ᐱᓗᐊᕐᑐᖅ ᐃᑉᐱᒋᔭᖃᑦᓯᐊᓱᑎᒃ. ’ᐃᓚᒋᓐᓂᒥᓂᒃ 
ᐃᑉᐱᒍᓱᑦᓯᐊᑐᑦ’ ᐃᓅᖃᑎᒌᑦᓯᐊᕋᓱᐊᒋᐊᖃᕐᓂᒥᓂᒃ 
ᐃᑉᐱᒍᓱᑦᓯᐊᓂᖃᓲᑦ ᐃᓅᖃᑎᖃᑦᓯᐊᕆᐊᖃᕐᓂᒥᓂᒃ 
ᖃᓄᑐᐃᓐᓇᓕᒫᖅ ᐃᓄᓐᓄᑦ ᐃᓗᓯᕐᓱᓯᐊᕈᓯᐅᒍᓐᓇᒪᑕ. 
ᑐᕐᓱᕋᐅᑎᖃᕐᑕᓃᑦ ᐱᑐᑦᓯᒪᐅᑎᐅᓪᓚᕆᓲᒍᒻᒥᔪᑦ 
ᐃᓚᒌᓕᕐᕿᑖᓄᑦ ᐅᕝᕙᓘᓐᓃᑦ ᐃᓚᒌᓄᑦ ᐊᒻᒪᓗ 
ᐃ ᓄ ᓐ ᓄ ᑦ  ᐱ ᐅ ᓯ ᑐ ᖃᕆ ᔭ ᐅ ᓪ ᓚ ᕆ ᒃ ᑲ ᒥ ᒃ 
ᐊ ᑑ ᑎ ᔭ ᐅ ᓲ ᑐ ᖃ ᐅ ᑦ ᓱ ᑎ ᒃ  ᑌ ᒫ ᑦ ᓭ ᓇ ᖅ 
ᑎᒍᐊᕐᑕᐅᑎᑦᓯᓗᑭᓲᖑᓂᖏᓐᓄᑦ.

ᐃ ᓅ ᓂ ᖅ  ᐱ ᑐ ᑦ ᓯ ᒪ ᑦ ᓯ ᐊ ᓃ ᑦ  ᐃ ᓄ ᐃ ᑦ 
ᐱᐅᓯᑐᖃᖏᓐᓄᑦ ᐅᖃᐅᓯᖏᓐᓄᓗ, ᐅᐱᒪᑦᓱᑎᓪᓗ, 
ᐃᓄᐃᑦ ᐱᐅᓯᑐᖃᖏᓐᓄᑦ, ᑌᒪᖕᖓᓂᐊᓗᒃ 
ᐊᑑᑎᓯᒪᔭᖏᓐᓄᑦ ᐃᓄᐃᑦ, ᐱᕈᕐᓴᓱᑎᓪᓗ ᐊᒻᒪᓗ 
ᐅ ᕕ ᒃ ᑲ ᐅ ᓕ ᕐ ᓱ ᑎ ᒃ  ᐊ ᑑ ᑎ ᓯ ᒪ ᔭ ᒥ ᓄ ᑦ 
ᐱᑐ ᑦᓯᒪ ᑦᓯᐊᓱᑎ ᒃ ,  ᐊ ᒻᒪᓗ ᖃᓪᓗᓈᓄᑦ 
ᐱᐅᓯᖏᓐᓄᑦ ᓱᕐᕋᑕᐅᓯᒪᑦᓱᑎᒃ. ᑭᓇᐅᓂᑦᑎᓂᒃ 
ᓇᓪᓕᐊᓂᒥᐅᔭᐅᒻᒪᖔᕐᒥᒃ ᑐᑭᓯᒪᑦᓯᐊᓃᑦ, ᐊᒻᒪᓗ 
ᐃᓄᑐᐃ ᓐᓇᓄ ᑦ  ᑐ ᑭ ᓯ ᒪ ᔭ ᐅ ᒋ ᐊᖃ ᕐᓂᖏ ᑦ 
ᐅ ᓪᓗᒥᐅᔪᖅ ᐱ ᒻ ᒪᕆᐊᓘᕗ ᑦ  ᓄᓇᓕᐅ ᑉ 
ᐃᓗᓯᕐᓱᓯᐊᕈᓯᖏᓐᓄᑦ ᖃᓄᐃᖕᖏᓯᐊᕈᓯᖏᓐᓄᓗ 
ᑐᖕᖓᕕᓪᓚᕆᒻᒪᑕ.

ᓂᖀᑦ ᐃᓅᓯᕐᒧᑦ ᑭᖕᖒᒪᓇᓐᓚᕆᑉᐳᑦ ᐃᓅᓯᒃᑯᓗ, 
ᒪᑭᑕᒐᓱᐊᕈᑎᑦᓴᖃᕐᓂᒧᓪᓗ ᖃᐅᔨᒪᔭᖃᕐᓂᒧᓪᓗ. 
ᖃᐅᔨᒪᐅᑎᐅᑦᓱᓂ ᖃᐅᔨᒪᔭᑐᖃᕆᔭᐅᔪᓂᒃ 
ᐱᐅᓯᐅᓲᓂᓪᓗ ᒪᙯᓐᓂᑯᑦ ᐁᑦᑐᑑᑎᓂᒃᑯᓗ, 
ᓂᕿᑦᓯᐊᑦ ᐱᑕᖃᕐᓂᖏᓪᓗ ᓂᖀᑦ ᐊᑐᐃᓐᓇᕆᔭᐅᔪᑦ, 
ᓂᖀᑦ ᓇᓪᓕᖏᑦ ᐱᒍᒪᔭᐅᔪᑦ , ᒪᓕᒉᓪᓗ 
ᐊᐅᓚᑦᓯᒍᑕᐅᔪᑦ ᒪᙯᓐᓂᒥᒃ. ᑌᒫᑦᓭᓇᖅ, ᓂᕿ 
ᓱᕐᕋᑕᐅᓂᖃᕐᒥᑎᓪᓗᒍ ᓂᐅᕕᐊᕆᔭᐅᕙᓐᓂᖏᓐᓂᒃ 
ᓂᕆᔭᐅᕙᓐᓂᖏᓐᓂᓗ ᓂᐅᕕᐊᑦᓴᐅᓲᑦ ᓂᖀᑦ. 
ᓂᕿᑐᐃᓐᓇᓯᐅᖃᑦᑕᓂᖅ ᐱᒋᐅᕐᓂᐅᒍᑕᐅᒋᐊᖃᕐᒪᑦ 
ᖃᐅᔨ ᒪ ᔭ ᐅ ᑦ ᓯ ᐊᕆᐊᖃ ᕐ ᓱᓂᓗ .  ᑭᓇ ᒃ ᑯ ᑦ 
ᒪᙯᖃᑦᑕᒪᖔᑕ, ᖃᓄᓪᓗ, ᖃᖓᓗ, ᓇᓂᓗ 
ᐱᑐᑦᓯᒪᓂᖃᕐᒪᑦ ᐃᓅᖃᑎᒌᓐᓂᒧᑦ ᐃᓚᒌᓐᓂᒧᓪᓗ 
ᑌᒪᖕᖓᓂᐊᓗᒃ ᓄᓇᕕᒻᒥ ᐊᑦᔨᒌᖕᖏᑐᓂ 
ᓇ ᔪ ᕐ ᑕ ᐅ ᓲ ᓂ .  ᐁ ᑦ ᑐ ᑑ ᑎ ᓂ ᖅ  ᓂᕿᓂ ᒃ 
ᓂᕆᔭᑦᓴᓕᐊᕕᓂᕐᓂᓗ ᐁᑦᑐᑑᑎᓂᖅ ᐃᓚᒌᓂᒃ 
ᓂᕆᑎᑦᓯᒍᑕᐅᓲᒍᕗᑦ ᓄᓇᓕᒻᒦᑐᓂᓪᓗ.



ᓄᓇ ᖃᐅᔨᒪᒍᑎᐅᕗᖅ ᐊᑕᐅᓯᐅ ᑦᑎᑐ ᑦ 
ᐊᒥᓲᓈᕐᑎᑐᓪᓗ ᖃᓄᐃᖕᖏᓯᐊᕐᑐᓴᐅᓂᖏᓐᓂᒃ, 
ᒪᒥᓴᕐᓂᖏᓐᓂᒃ, ᒪᑭᑕᑦᓯᐊᕆᐊᖃᕐᓂᖏᓐᓂᓗ 
ᓄᓇᕕᒻᒥᐅᑦ. ᖃᐅᔨᒪᐅᑎᐅᑦᓱᓂ ᐃᓚᖃᕐᒥᓱᓂᓗ 
ᐊᑐᐃᓐᓇᖃᕆᐊᖃᕐᓂᒥᒃ ᓂᕿᓯᐅᕐᕕᓴᓂᒃ, ᓄᓇᓕᓐᓄᑦ 
ᐊᕐᕕᑕᑲᑦᑕᓂᕐᒥᒃ, ᒪᒥᓴᕐᓂᒥᒃ, ᑲᒪᑦᓯᐊᕆᐊᖃᕐᓂᒥᒃ 
ᓄᓇᒥ ᓯᓚᒥᓪᓗ ᓱᓇᓱᐊᕐᑐᖃᓕᕈᓂ. ᐊᑦᑕᓀᑦᑐ
ᒦᑦᓯᐊᕆᐊᖃᕐᓂᖅ ᓄᓇᒥ ᐱᓪᓚᕆᐊᓘᒻᒥᑎᓪᓗᒍ 
ᕿᓂᕐᑐᖃᕆ ᐊᖃᓲᒍᒻᒥᒪᑦ ᐊᓐᓇᑐ ᕐᑕᐅᔪᖃ 
ᕆᐊᖃᓲᒍᑦᓱᓂᓗ. ᐱᓇᓱᐊᕈᑕ ᐅᒋᐊᖃᓲᒍᑦᓱᓂᓗ 
ᖃᐅᔨᒪᔭᐅᑦᓯᐊᕆᐊᖃᓲᒍᑦᓱᓂᓗ.

ᖃᐅᔨᒪᓂᖅ ᖃᐅᔨᒪᔭᐅᕐᖄᕆᐊᖃᓲᑦ ᐊᓇᕐᕋᒥ 
ᓱᓇᓱᐊᕐᓂᓄᑦ, ᓄᓇᒥᓪᓘᓃᑦ ᐱᓇᓱᕝᕕᒥᓪᓘᓃᑦ. 
ᓯ ᕗ ᓪ ᓕ ᐸ ᐅ ᑦ ᓱ ᓂ  ᐊ ᓪ ᓗ ᕆ ᐊ ᕐ ᓂ ᐅ ᒪ ᑦ 
ᖃᓄᐃᖕᖏᓯᐊᕐᑐᓴᐅᓂᕐᒧᑦ, ᒪᒥᓴᕆᐊᖃᕐᓂᒧᑦ 
ᒪᑭᑕᑦᓯᐊᕆᐊᖃᕐᓂᒧᓪᓗ. ᑕᒪᓐᓇ ᖃᐅᔨᒪᐅᑎᑦᓴᖅ 
ᐃᓚᖃᕐᒥᔪᖅ ᓯᕗᓕᕈᓐᓇᓂᕐᒥᒃ, ᐊᐅᓚᑦᓯᒍᓐᓇᓂᕐᒥᒃ 
ᐃᒻᒥᓂᒃᐊᐅᓚᑦᓯᒍᓐᓇᓂᕐᒥᒃ ᐱᓇᓱᖃᑎᒌᑦᑐᑎᒍᓪᓗ 
ᑲ ᑐ ᑦ ᔨ ᒍ ᓐ ᓇ ᓂ ᕐ ᒥ ᒃ  ᐃ ᓚ ᖃ ᕐ ᒥ ᓗ ᓂ 
ᐱᒍᓐᓇᓯᕙᓪᓕᐊᒍᑎᑦᓴᓂᒃ, ᐃᓕᓴᕆᐊᖃᕐᓂᒥᒃ 
ᐊᐅᓚᑦᓯᓂᓕᕆᓂᕐᓂᓗ ᖃᐅᔨᒪᔭᖃᕐᓂᒥᒃ . 
ᖃᐅᔨᒪᔭᖃᕐᓂᖅ ᐃᓚᖃᕐᒥᓱᓂ ᐃᓄᐃᑦ 
ᐱᕐᖁᓯᑐᖃᖏᓐᓂᒃ ᓯᕿᓂᕐᒥᐅᓗ ᐱᕐᖁᓯᖏᓐᓂᒃ.

ᒪ ᑭ ᑕ ᒐ ᓱ ᐊ ᕈᑎ ᑦ ᓭ ᑦ  ᑮ ᓇ ᐅ ᑦ ᔭ ᓴ ᕐ ᓂ ᑯ ᑦ 
ᐆᒪᒐᓱᐊᕈᓯᕐᓂᒃ ᑐᑭᓕᒃ, ᓄᓇᑐᐃᓐᓇᒥᓪᓘᓃᑦ 
ᐊᒻᒪᓗ/ᐅᕝᕙᓘᓐᓃᑦ ᑮᓇᐅᔭᑎᒍᑦ ᒪᑭᑕᒐᓱᐊᕈᓯᕐᓂᒃ, 
ᐊ ᒻ ᒪ ᓗ  ᓄ ᓇ ᓕ ᓐ ᓂ  ᓄ ᓇ ᓕ ᓕ ᒫ ᓂ ᓪ ᓗ 
ᐱᕙᓪᓕᐊᑎᑦᓯᒐᓱᐊ ᕐᓂᑯᑦ ᐊᑐ ᕐᓂᖃᕐᑐᓂᒃ 
ᓱ ᓇ ᑐ ᐃ ᓐ ᓇ ᓂ ᒃ ,  ᐊ ᑭ ᑐ ᔪ ᒥ ᐅ ᒍ ᓂ ᕐ ᒥ ᒍ ᑦ 
ᖃᓄᕐᑑᓂᖃᓲᒍᒻᒥᔪᑦ, ᖃᐅᔨᒪᓂᖃᓪᓚᕆᓐᓂᒥᒍᑦ 
ᖃᓄᕐᑑᕈᑎᖃᖃᑦᑕᓱᑎᒃ ᐃᓄᐃᑦ ᖃᐅᔨᒪᓂᖃᕐᓂᖏᑦ 
ᓱᓇᑐᐃᓐᓇᓂᒃ ᑲᒪᒍᓯᖏᑦᑎᒍᑦ , ᐊ ᒻᒪᓗ 
ᑮᓇᐅᔭᖃᕐᑎᓯᒍᑎᐅᒋᐊᓕᓐᓂᒃ ᐃᑉᐱᒋᔭᖃᑦᓯᐊᓱᑎᒃ.

ᐱᒍᑦᔨᐅᑏᑦ ᑐᑭᖃᕐᐳ ᑦ ᐊᑦᔨᒌᖕᖏᑐᓂᒃ 
ᓄᓇᓕᒻᒨᓕᖓᔪᓂᒃ, ᓄᓇᓕᓕᒫᓅᓕᖓᔪᓂᒃ 
ᑯᐯᒃᒨᓕᖓᔪᓂᓪᓗ ᐃᑲᔪᕐᑕᐅᒍᑎᑦᓴᓂᒃ ᐃᓄᐃᑦ 
ᐱᒍᑦᔭᐅᒍᑎᒋᓲᖏᓐᓂᒃ ᖃᓄᐃᖕᖏᓯᐊᕆ
ᐊᖃᕐᓂᒨᓕᖓᑦᓱᑎᒃ. ᐃᓗᓯᓕᕆᓂᕐᒨᓕᖓᔪᓂᒃ 
ᐱᒍᑦᔨᒍᑎᐅᓲᑦ (ᐃᓱᒪᒨᓕᖓᔪᓂᒃ, ᐃᓄᐃᑦ 
ᑎᒥᖏᑦᑎᒍᑦ ᐱᒍᑦᔨᒍᑎᐅᒋᐊᓕᓐᓂᒃ), ᐊᒻᒪᓗ ᓄᓇᓕᒻᒥ 
ᐱᒍᑦᔨᕕᓐᓄᑦ ᐱᓇᓱᐊᕐᑕᐅᔪᓄᓪᓗ ᖁᐊᕐᓵᖓᓇ
ᕐᑐᑰᕈᑕᐅᓯᒪᔪᓅᓕᖓᔪᓂᒃ ᒪᒥᓴᕐᓂᒨᓕᖓᔪᓂᓪᓗ.

ᓄᓇᓕᐅᑉ ᓲᖑᓂᖏᑦ
ᑲᖏᕐᓱᒥᐅᑦ ᐃᓄᓐᓄᑦ ᐊᒥᓱᓄᑦ ᑐᖕᖓᓇᕐᑑᓂᕋᕐᑕᐅᓲᑦ ᐊᒻᒪᓗ ᐃᓄᖏᑦ 
ᐃᓄᑦᓯᐊᖑᓂᕋᕐᑕᐅᓲᑦ ᐊᑕᑦᓯᐊᖑᓂᕋᕐᑕᐅᓲᖑᒻᒥᔪᑦ. ᐃᓄᐃᑦ ᐅᐱᒍᓱᑦᑐᑦ ᓄᓇᓖᑦ 
ᐃᑲᔫᑎᑦᓯᐊᓲᖑᒻᒪᑕ ᐊᒻᒪᓗ ᐊᑕᒌᑦᓯᐊᓲᖑᒻᒪᑕ.

ᑲᖏᕐᓱᒥᐅᑦ ᐃᑉᐱᒋᔭᓖᑦ ᐃᓅᓯᖃᑦᓯᐊᓂᕐᒥᒃ ᓱᒐᑦᓴᖃᑦᓯᐊᓂᕐᒥᓗ ᓄᓇᓕᒻᒥᓂᒃ. 
ᓱᖃᑦᓯᓂᓕᕆᓂᖅ, ᐅᕕᒐᕐᑐᐃᑦ ᐃᓪᓗᔪᐊᖓᓗ, ᐃᓕᓐᓂᐊᕕᓪᓗ, ᓄᓇᓕᐅᑉ 
ᖃᓄᐃᖕᖏᓯᐊᕐᑐᓕᕆᓂᖓᓗ, ᐅᕕᒐᕐᑐᐃᑦ ᑲᑎᒪᔨᐊᐱᖏᓪᓗ ᑎᒥᐅᔪᐃᑦ 
ᓄᐃᑦᓯᓲᖑᑦᓱᑎᑦ ᓱᒐᑦᓴᑖᕐᑎᓯᓲᑦ ᐸᕐᓇᓯᒪᐅᑎᑖᕐᑎᓯᓲᖑᒻᒥᓱᑎᑦ ᓱᒐᑦᓴᖃᑦᓯᐊᖁᔨᑦᓱᑎᑦ 
ᐃᓄᓐᓂᒃ. ᓱᖃᑦᓯᓃᑦ ᐃᒣᓕᖓᕈᓐᓇᑐᐃᑦ ᓂᕆᐅᓐᓇᖏᑦᑐᒥ ᐱᖕᖑᐊᓯᕈᓐᓇᑐᐃᑦ 
ᐅᓐᓇᓴᒃᑯᑦ ᐊᒻᒪᓗ ᐱᓕᐅᑎᓲᖑᒻᒥᔪᐃᑦ, ᐃᓄᑐᙯᑦ ᐅᓪᓗᖓ ᓇᓪᓕᐅᓂᕐᓯᐅᑎᑕᐅᓲᖅ, 
ᐊᒻᒪᓗ ᓂᑦᔭᓗᑦᑖᓂᐅᑉ ᐱᖕᖑᐊᓂᕐᔪᐊᖃᓲᑦ. ᓄᓇᓖᑦ ᐊᓕᐊᓱᑦᓯᐊᓲᑦ ᑲᑎᐅᑎᓕᑐᐊᕈᑎᑦ, 
ᐊᒻᒪᓗ ᐃᓚᐅᑦᓯᐊᓲᑦ ᓄᓇᓖᑦ ᓱᒐᓚᓕᕐᐸᑕ.

ᒪᑭᑕᐅᑎᒥᐅᑦ ᖃᓄᐃᒋᔭᐅᓲᖑᖕᖏᑐᑦ ᐊᒻᒪᓗ ᑐᖕᖓᓱᑦᑎᑕᐅᓲᑦ ᓄᓇᓕᓐᓄᑦ. ᐱᔪᓐᓇᑐᑦ 
ᐱᓇᓱᒋᐊᒥ ᐱᓇᓱᒍᒪᑐᐊᕋᒥ ᐊᑭᓕᕐᑐᑕᐅᒐᑎᑦ, ᐅᓇ ᐆᑦᑑᑎᒋᓗᒍ ᐳᐊᕐᕿᔦᓗᑎᑦ 
ᐃᓄᑐᙯᑦ ᑐᓲᖓᓂ. ᐃᑲᔪᑦᓯᐊᓲᑦ ᓄᓇᓕᓐᓂᒃ.

ᑐᓴᐅᒪᖃᑦᑕᐅᑎᓂᖅ ᐊᑑᑎᔭᐅᑦᓯᐊᑐᖅ ᑐᓴᐅᑎᒃᑯ ᑦ F a c ebook  ᒃ ᑯᓗ . 
ᑐᓴᖃᑦᑕᐅᑎᒍᑎᓕᒫᑦᓯᐊ ᑦ ᑐᓴ ᕐᑎᓯᒍᑕᐅᓲ ᑦ ᑖᒪ ᒃᑯᓄᖓ, ᑐᓴ ᕐᑎᓯᒍᑏᑦ 
ᓱᖃᑦᓯᓂᕐᓅᓕᖓᔪᐃᓪᓗ. ᖃᕆᑕᐅᔭᒧᑦ ᐱᑐᑦᓯᒪᐅᑎᒃᑯᑦ ᑐᓴᕐᓯᒪᑦᓯᐊᓂᕐᓴᐅᑎᑦᓯᓲᖅ 
ᐃᓄᓐᓂᒃ ᐃᓄᐃᑦ ᓱᓕᕐᒪᖔᑕ ᐃᓅᓯᖓᓂ ᐊᒻᒪᓗ ᑐᓴᕐᓯᒪᑦᓯᐊᖏᓐᓇᑎᑦᓯᒐᓱᓲᑦ 
ᓱᓇᑐᐃᓐᓇᓂᒃ.

ᐃᓄᐃᑦ ᐃᑉᐱᒋᔭᓖᑦ ᐃᓄᑐᖃᕐᓂᒃ ᐅᑉᐱᒍᓱᑦᓯᐊᓂᕐᒥᒃ ᐱᒻᒪᕆᐅᑦᓯᐊᒪᑦ ᐃᑲᔪᑦᓯᐊᒪᑕ 
ᐊᑑᑎᖃᑦᓯᓱᑎᓪᓗ ᓄᓇᓕᒻᒥ. ᐃᓄᑐᙯᑦ ᖃᐅᑕᒫᑦ ᐊᑐᐃᓐᓇᐅᓲᑦ ᐃᓚᐅᖃᑦᑕᕆᐊᒥᒃ, 
ᐃᑲᔪᕆᐊᒥᓪᓗ, ᑐᓵᕆᐊᒥᓪᓗ ᐃᓄᒻᒥᒃ. ᖃᓄᐃᑦᑐᑐᐃᓐᓇᓂᒃ ᓱᓇᓱᐊᖃᖃᑦᑕᓕᕐᖁ 
ᐱᑦᓯᒑᕐᑐᓂᒃ ᑕᒪᒃᑯᐊ ᐅᕕᒐᕐᑐᓂᒃ ᐃᓄᑐᖃᕐᓂᓗ ᖃᓂᑕᕇᓂᕐᓴᐅᑎᑦᓯᓲᑦ, ᑖᒃᑯᓂᖓ 
ᑭᖑᕚᕇᓂᒃ ᐅᖄᖃᑎᒌᓲᑦ ᐊᒻᒪᓗ ᐊᒡᒍᐃᓲᑦ ᐃᓱᒪᔭᕐᒥᓂᒃ ᐃᓄᐃᑦ ᐃᓕᕐᕈᓯᖏᑦᑕ 
ᒥᑦᓵᓄᑦ ᐊᒻᒪᓗ ᐃᓅᑦᔪᓯᖏᓐᓂᒃ.

ᓄᓇᓕᐅᑉ ᑲᕙᒫᐱᖓ ᖃᐅᑕᒫᑦ ᐱᓇᓱᐊᓲᖅ ᐱᐅᓯᐅᒥᑎᑦᓯᒐᓱᑦᓱᓂ ᐱᒍᑦᔨᒍᑎᖏᓐᓂᒃ 
ᐃᓄᓐᓂᒃ ᐃᓕᕐᖁᓯᖃᑦᓯᐊᖁᔨᑦᓱᑎᒃ ᐊᒻᒪᓗ ᓱᒐᑦᓴᖃᑦᓯᐊᖁᔨᑦᓱᑎᑦ. ᑕᒪᓐᓇ 
ᐱᐅᓯᐅᒥᑎᑦᓯᔪᕕᓂᖅ ᐅᓯᑲᑦᑕᐅᑎᐅᑉ ᐱᒍᑦᔨᒍᑎᖏᓐᓂᒃ ᐊᕐᕌᒎᓚᐅᔪᓂᒃ ᐊᒻᒪᓗ 
ᐱᒍᑦᔨᓂᓕᒃ ᐃᒥᕐᑕᐅᑎᒥᒃ ᐊᓇᕐᑕᐅᑎᒥᒐᓴᖅ ᐅᓪᓗᑕᒫᑦ.

ᐃᑯᐊᓪᓚᑐᕐᓂᐊᑏᑦ ᐊᑑᑎᖃᑦᓯᐊᓂᕋᕐᑕᐅᓲᑦ ᓄᓇᓕᓐᓄᑦ. ᐊᖓᔪᕐᖄ ᐃᑯᐊᓪᓚᑐᕐᓂᐊᑎᓄᑦ 
ᑐᓴᐅᑎᒃᑰᓲᖅ ᐅᖄᕆᐊᕐᑐᓱᓂ ᐃᑯᐊᓪᓚᑲᓪᓚᑌᓕᓂᕐᒥᒃ ᓴᐳᒻᒥᓂᖃᑦᓯᐊᓂᕐᒥᓗ. 
ᐃᑯᐊᓪᓚᑐᕐᓂᐊᑏᑦ ᐃᑉᐱᒍᓱᑦᓯᐊᓲᑦ ᐃᓪᓗᓕᒫᑦ ᐃᑯᐊᓪᓚᑐᖃᓕᕐᐸᑦ ᖃᐅᔨᒍᑏᑦ 
ᖁᖁᐊᕈᑎᐅᑦᓱᑎᑦ ᐊᒻᒪᓗ ᐱᐊᕋᕐᓂᒃ ᐃᓕᓐᓂᐊᕆᐊᕐᑐᑎᑦᓯᓲᑦ ᓴᐳᒻᒥᓂᖃᑦᓯᐊᓂᕐᒥᒃ 
ᐃᑯᐊᓪᓚᐅᑉ ᒥᑦᓵᓄᑦ ᐁᑦᑐᐃᓱᑎᒃ ᕿᒥᕐᕈᐊᒍᓗᓐᓂᒃ ᐊᒻᒪᓗ ᕿᒥᕐᕈᐊᓂᒃ 
ᑕᐅᑦᑐᓕᐅᕐᑕᐅᒐᑦᓴᓂᒃ.

ᓴᓇᕐᕈᑎᓂᒃ ᐊᑑᑎᑦᓯᐊᑐᖅ ᓄᓇᓕᒻᒥ. ᓄᓇᓕᒃ ᑭᖕᖒᒪᑦᓯᖏᓐᓂᑐᖅ ᐃᓚᖏᓐᓂᒃ 
ᐱᐅᒃᑯᑎᓂᒃ ᓄᓇᒃᑰᔫᕌᓗᓐᓅᓕᖓᔪᓂᒃ, ᑭᓯᐊᓂ ᐃᓘᓐᓇᑎᒍᑦ, ᐱᐅᒃᑯᑎᖃᑦᓯᐊᑐᑦ ᐊᒻᒪᓗ 
ᓴᓇᒍᓐᓇᓲᖑᔪᐃᑦ ᓱᓇᒐᓚᓐᓂᒃ ᓱᒃᑯᖓᔪᓕᒫᑲᓴᓂᒃ.

ᓇᑭᑦ ᐱᓯᒪᔪᑦ
 > ᓯᐊᕐᕆᔭᕐᕕᒥᒃ
 > ᑐᑦᓯᐊᕕᓂᒃ
 > ᓄᓇᓕᐅᑉ ᐱᖕᖑᐊᕕᖓᓂᒃ
 > ᓄᓇᓕᐅᑉ 
ᖃᓄᐃᖕᖏᓯᐊᕐᓂᓕᕆᔨᖓᓂᒃ

 > ᐃᑯᐊᓪᓚᑐᕐᓂᐊᑎᓂᒃ
 > ᑐᓴᐅᑎᒥᒃ
 > ᒪᑭᑕᐅᑎᒃᑯᓂᒃ
 > ᓄᓇᓕᐅᑉ ᑲᕙᒫᐱᖓᓂᒃ
 > ᐊᓪᓚᑖᕐᕕᒥᒃ
 > ᐳᓖᓯᒃᑯᓂᒃ
 > ᐸᕐᓇᓯᒪᐅᑎᓂᒃ ᐊᐅᓚᑦᓯᔨᒥᒃ
 > ᓱᖃᑦᓯᓂᕐᓂᒃ ᐊᐅᓚᑦᓯᔨᒥᒃ
 > ᓴᐅᑦᔪᐃᑦ ᐃᓕᓐᓂᐊᕕᖓᓂᒃ
 > ᒥᕐᓱᕕᒻᒥ
 > ᐃᓕᓐᓂᐊᑎᓂᒃ ᐃᓱᐊᕐᓭᔨᒥᒃ
 > ᐳᐃᑦᔪᕋᕐᕕᒥᒃ
 > ᐅᖓᓘᑉ ᐸᕐᓇᓯᒪᐅᑎᖓᓂᒃ
 > ᐃᒥᕐᑕᕕᒻᒥᒃ
 > ᐊᕐᓀᑦ ᑲᑐᑦᔨᖃᑎᒌᓐᓂᖏᓐᓂᒃ
 > ᕿᔪᓕᕆᕕᒻᒥ
 > ᐅᕕᒐᕐᑐᐃᑦ ᐃᓪᓗᔪᐊᖓᓂᓪᓗ

ᓄᓇᓕᒃ

ᐃᓱᒪᓚᐅᕋᑕ-
ᕋᓗᐊᕐᖁᒎᑦ 
ᐅᑯᓂᖓ?

 + ᓱᖃᑦᓯᓂᓕᕆᓃᑦ ᐊᑐᐃᓐᓇᕈᕐᑎᓯᓲᑦ ᓱᖃᑦᓯᓂᕐᓂᒃ 
ᐃᓄᓕᒫᕐᓄᑦ.

 + ᐊᒥᓱᓂᒃ ᓱᖃᑦᓯᓂᓖᑦ ᐃᓄᑐᖃᕐᓄᑦ, ᐅᑯᐊ ᐆᑦᑑᑎᒋᓗᒋᑦ 
ᐃᖃᓗᓐᓂᐊᕆᐊᕐᑐᓂᖅ/ᐊᐅᓚᓴᕆᐊᕆᐊᕐᑐᓂᖅ, 
ᓂᕆᕆᐊᕐᑐᖃᑕᐅᓂᖅ, ᑲᑎᖃᑕᐅᒋᐊᕐᑐᓂᖅ, ᐊᒻᒪᓗ 
ᐅᓯᔭᐅᓂᐅᑉ ᐱᒍᑦᔨᒍᑎᖏᓐᓂᒃ.

 + ᐃᓕᓐᓂᐊᕕᒃ ᐊᑐᐃᓐᓇᕈᕐᑎᓯᓲᖅ ᐊᒥᓱᓂᒃ ᑎᒥᒃᑯᑦ 
ᓱᖃᑦᓯᓂᕐᓂᒃ ᐃᓕᓐᓂᐊᑎᓄᑦ, ᐊᒻᒪᓗ ᐱᖕᖑᐊᕕᒻᒥᒃ 
ᐅᒃᑯᐃᖔᕐᑎᓯᓲᖅ ᐊᓃᖕᖑᓕᑐᐊᕐᒪᑕ ᐱᖕᖑᐊᕈᓐᓇᖁᔨᑦᓱᑎᑦ 
ᐱᐊᕋᕐᓂᒃ.

 + ᐊᕐᓀᑦ ᐃᓚᐅᑦᓯᐊᓲᑦ ᓄᓇᓕᒻᒥ ᐊᒻᒪᓗ ᖃᐅᑕᒫᖅ 
ᐃᓚᐅᓲᖑᑦᓱᑎᑦ ᓱᖃᑦᓯᓂᖃᓕᑐᐊᕐᒪᑦ.

 − ᐊᖑᑏᑦ ᐃᓚᐅᑦᓯᐊᓲᖑᖕᖏᑐᑦ ᓱᖃᑦᓯᓂᖃᓕᑐᐊᕐᒪᑦ  
(ᑭᓯᐊᓂ ᑕᒪᓐᓇ ᓱᓕᖕᖏᑐᖅ ᐊᖑᑎᓄᑦ ᐃᓄᒻᒪᕆᓄᑦ).

 − ᐅᕕᒐᕐᑐᐃᑦ ᖃᐅᔨᒪᑦᓯᐊᖏᑦᑐᑦ ᐃᕐᖃᑐᐃᕕᐅᑉ 
ᐊᐅᓚᓂᖏᓐᓂᒃ.

ᐃᓄᐃᑦ 
ᐱᒍᒪᔭᖏᑦ

 • ᑕᑯᓯᒪᓂᕐᓴᐅᓗᐊᕈᓐᓀᓗᑎᑦ ᐋᓐᓂᑎᕆᓂᕐᒥᒃ ᐱᓗᑲᓐᓂᒥᓗ 
ᖃᕆᑕᐅᔭᒃᑯᑦ.

 • ᐅᓐᓄᐊᒥ ᐊᑦᑕᓇᕐᑐᒦᑦᑌᓕᑎᑦᓯᔨᒥᒃ ᐃᑭᑭᓪᓕᒋᐊᕐᓂᕋᓱᓐᓂᒧᑦ 
ᐋᓐᓂᑎᕆᓂᕐᒥᒃ ᑎᓪᓕᒉᓂᕐᒥᓗ.

 • ᕿᒥᕐᕈᐊᕕᒻᒥᒃ ᐊᒻᒪᓗ ᐃᓪᓗᔪᐊᒥᒃ ᐊᑐᕐᑕᐅᒐᔭᕐᑐᒥᒃ 
ᓄᓇᓕᐅᑉ ᓱᖃᑦᓯᓂᖏᓐᓄᑦ.

 • ᐊᒥᓲᓂᕐᓴᓂᒃ ᓱᖃᑦᓯᓂᕐᓂᒃ ᓱᓇᓱᐊᕐᓂᓂᓪᓗ ᐊᖑᑎᓄᑦ, 
ᐊᒻᒪᓗ ᐊᖑᑏᑦ ᑲᑐᑦᔨᖃᑎᒌᓂᖓᓂᒃ ᐊᑑᑎᔭᐅᑦᓯᐊᑐᒥᒃ, 
ᐃᓚᐅᖁᔨᑦᓯᐊᓱᑎᑦ ᐊᖑᑎᓂᒃ ᐅᑭᐅᓕᓐᓂᒃ 18ᐊᑯᓐᓂᖓᓂ 
50ᓄᑦ.

 • ᐊᒥᓲᓂᕐᓴᓂᒃ ᐃᓕᓂᐊᒐᑦᓴᓂᒃ ᐃᕐᖃᑐᐃᐅᑉ ᐊᐅᓚᓂᖏᓐᓂᒃ.

 • ᐅᖄᖃᑎᒌᓂᕐᓴᐅᓗᑎᑦ ᐃᓕᓐᓂᐊᑏᓪᓗ ᓄᓇᓖᓪᓗ.

 • ᐅᕕᒐᕐᑐᐃᑦ ᓄᓇᓕᒻᒥ ᐃᓚᐅᖃᑦᑕᓂᕐᓴᐅᓗᑎᑦ.

 • ᐸᕐᓇᓯᒪᐅᑎᑖᕐᓗᑎᑦ ᓱᒐᑦᓴᑖᕐᓗᑎᓪᓗ ᐃᑲᔪᕋᔭᕐᑐᓂᒃ 
ᓄᕐᖃᕋᓱᒋᐊᒥᒃ ᐊᑑᑎᓂᕐᒥᒃ ᐋᖓᔮᓐᓇᑐᓂᒃ.

 • ᐃᙯᓕᓴᕐᕕᑖᕐᓗᑎᑦ ᐃᑯᐊᓪᓚᑐᕐᓂᐊᕕᒥ.

 • ᐊᒥᓲᓂᕐᓴᓂᒃ ᓄᓇᒃᑰᔫᕌᓗᑦᑖᓗᑎᑦ.

ᓄᓇᓕᒃ (2)

ᐊᑖᑕᑦᓯᐊᑦ ᐊᓈᓇᑦᓯᐊᓗ ᐃᓚᐅᓲᑦ ᐱᕈᕐᓭᖃᑕᐅᑦᓱᑎᒃ ᐃᕐᖑᑕᒥᓂᒃ. ᐊᓕᐊᓱᓲᑦ 
ᐊᒡᒍᐃᓕᕋᒥ ᖃᐅᔨᒪᓂᖏᓐᓂᒃ ᐊᒻᒪᓗ ᐃᓕᓐᓂᐊᑎᓲᖏᑦ ᓱᖃᑦᓯᓂᕐᓂᒃ ᐊᑐᓲᓂᒃ ᐃᓄᐃᑦ 
ᐃᓕᕐᕈᓱᖏᓐᓂᒃ.

ᐱᐊᕌᐱᐅᑉ ᕿᒥᕐᕈᐊᖓᑕ ᐸᕐᓇᓯᒪᐅᑎᖓ ᐱᕕᑦᓴᐅᓯᐊᕐᑐᖅ , ᐊᓈᓇᓐᓄᑦ 
ᐊᓕᐊᒋᔭᐅᑦᓯᐊᓲᖑᑦᓱᓂ. ᑖᓐᓇ ᐸᕐᓇᓯᒪᐅᑎᒃ ᐃᑲᔪᓲᖅ ᐃᓅᖏᓐᓇᑎᑦᓯᒋᐊᒥᒃ ᐃᓄᐃᑦ 
ᐱᕈᕐᓭᒍᓯᖏᓐᓂᒃ ᐱᐊᕋᕐᓂᒃ. ᐃᓄᑐᙯᑦ ᐃᓚᐅᒍᒪᑐᐊᕈᑎᒃ ᐊᓪᓚᒍᓐᓇᑎᑕᐅᓲᑦ ᕿᒥᕐᕈᐊᓂ 
ᐅᓂᒃᑳᓗᑎᒃ ᐃᓅᑦᔪᖏᓐᓂᒃ ᐊᒻᒪᓗ ᓇᑭᒥᐅᑕᐅᒻᒪᖔᑕ. ᐊᖓᔪᕐᖄᖑᒋᐅᕐᑐᐃᑦ 
ᐅᖄᒋᐊᕐᑐᒍᓐᓇᒥᔪᑦ ᐱᕈᕐᓭᓂᕐᒥᒃ ᐊᒻᒪᓗ ᓱᖃᑦᓯᓕᕐᐸᑕ ᐅᖃᐅᑎᔭᐅᒍᓐᓇᓲᑦ ᐃᓄᑐᖃᕐᓄᑦ 
ᖃᓄᐃᓘᕐᑐᓴᐅᒻᒪᖔᑕ.

ᓄᓇᓕᐅᑉ ᖃᓄᐃᖕᖏᓯᐊᕐᓂᓕᕆᔨᖓ ᖃᓄᐃᑦᑐᑐᐃᓐᓇᓂᒃ ᓱᒐᑦᓴᑖᕐᑎᓯᓲᖅ ᐃᑲᔪᕋᓱᑦᓱᓂ 
ᐃᓚᒌᓂᒃ, ᐅᓇ ᐆᑦᑑᑎᒋᓗᒍ ᖃᓄᐃᖕᖏᓯᐊᕐᑐᒧᑦ ᐃᓚᒌᑦᓯᐊᓂᐅᑉ ᐱᓇᓱᐊᕈᓯᖓᓂ. 
ᐅᖄᕆᐊᕐᑐᓲᖅ ᑐᓴᐅᑎᒃᑯᑦ ᐃᓄᓐᓂᒃ ᐃᕐᙯᑎᑦᓯᒐᓱᑦᓱᑎᑦ ᐃᓅᖃᑎᒌᑦᓯᐊᓂᐅᑉ 
ᐱᒻᒪᕆᐅᓂᖓᓂ ᓲᓱᑦᓴᓯᐊᖏᓐᓇᓕᒫᕐᓂᒥᓪᓗ ᐊᓯᖏᓐᓂᒃ. ᐯᒍᓐᓇᓂᕃᓲᖑᒻᒥᔪᖅ 
ᐊᓈᓇᐅᔪᓂᒃ ᐃᓚᐅᒋᐊᕐᑐᑎᑦᓯᒐᓱᑦᓱᓂ ᓱᖃᑦᓯᖃᕐᑐᓕᕐᐸᑦ, ᐅᓇ ᐆᑦᑑᑎᒋᓗᒍ ᐊᓈᓇᐅᑉ 
ᐅᓪᓗᖓᓂ ᑲᒪᑦᓯᐊᓂᕐᒥᒃ.

ᐅᕕᒐᕐᑐᐃᑦ ᐃᓪᓗᔪᐊᖓ ᐯᕆᑦᓯᕕᓗ ᐊᓕᐊᒋᔭᐅᑦᓯᓲᑦ ᐊᖓᔪᕐᖄᓄᑦ ᐱᓇᓱᑦᑎᓄᑦ. 
ᓴᐳᒻᒥᓂᖃᑦᓯᐊᑐᐃᑦ ᐱᐊᕋᕐᓄᑦ ᐅᕕᒐᕐᑐᓄᓪᓗ, ᑌᑲᓂ ᐱᔪᓐᓇᓱᑎᑦ ᓱᖃᑦᓯᓂᑦᓯᐊᓂᒃ, 
ᓂᕿᑦᓯᐊᓂᒃ, ᐊᒻᒪᓗ ᐃᓕᓐᓂᐊᒐᑦᓴᓯᐊᓂᒃ ᐸᕐᓇᑕᐅᓯᒪᔪᓂᒃ. ᐅᕕᒐᕐᑐᐃᑦ ᐃᓪᓗᔪᐊᖓ 
ᐃᑲᔪᓲᖑᒻᒥᔪᖅ ᓱᒐᑦᓴᖃᕈᓐᓀᑌᓕᑦᓱᑎᑦ ᐅᕕᒐᕐᑐᓂᒃ ᓱᒐᑦᓴᓯᐊᕐᑖᑎᑦᓯᓲᑎᓪᓗ.

ᓄᓇᓖᑦ ᑐᖕᖓᓱᑦᑎᓯᓲᑦ ᐃᓄᓕᕆᔨᓂᒃ ᓄᓇᓕᐅᑉ ᓯᕗᕌᓂ ᓄᓇᓕᓐᓂᒃ ᐊᑯᓂᐅᖕᖏᑐᖅ 
ᓄᓇᓕᒻᒨᑐᓂᒃ ᐃᓕᓐᓂᐊᑎᑦᓯᒋᐊᕐᑐᑐᓂᒃ ᐱᒍᓐᓇᐅᑎᓂᒃ ᐱᕈᕐᓭᓂᕐᒨᓕᖓᔪᓂᒃ ᐱᐊᕋᕐᓂᒃ. 
ᐊᖓᔪᕐᖄᑦ ᐃᓚᐅᒋᐊᕐᑐᑐᕕᓃᑦ ᐸᕐᓇᑕᐅᓯᒪᔪᓂᒃ ᐃᓕᓐᓂᐊᒐᑦᓴᓂᒃ ᐃᑉᐱᒍᓱᓐᓂᕃᓲᑦ 
ᐃᓚᐅᒋᐊᕐᑐᑐᕕᓂᐅᓂᖏᑦᑕ ᐊᑑᑎᖃᑦᓯᐊᓂᖏᓐᓂᒃ.

ᓇᑭᑦ ᐱᓯᒪᔪᑦ
 > ᐊᒫᕐᑐᐊᕕᒃ ᐯᕆᑦᓯᕕᒻᒥᒃ
 > ᓄᓇᓕᐅᑉ 
ᖃᓄᐃᖕᖏᓯᐊᕐᓂᓕᕆᔨᖓᓂᒃ

 > ᐅᕕᒃᑫᐃᑦ ᓴᐳᒻᒥᔨᒃᑯᖏᓐᓂᓗ

ᐃᓚᒌᑦ

ᐃᓚᒌᑦ (2)

ᐃᓱᒪᓚᐅᕋᑕ-
ᕋᓗᐊᕐᖁᒎᑦ 
ᐅᑯᓂᖓ?

 + ᐊᒥᓱᐃᑦ ᐊᑖᑕᑦᓯᐊᑦ ᐊᓈᓇᑦᓯᐊᓗ ᐃᑲᔪᑦᓯᐊᓲᑦ ᐊᒻᒪᓗ 
ᐊᓕᐊᓱᓲᑦ ᐃᖃᔪᕈᓐᓇᓕᑐᐊᕋᒥ ᐱᐊᕋᕐᒥᓂᒃ ᐱᕈᕐᓭᒋᐊᒥᒃ 
ᐃᕐᖑᑕᕐᒥᓂᒃ.

 + ᐊᓈᓇᓕᒫᑲᓭᑦ ᖃᐅᔨᒪᑦᓯᐊᑐᐃᑦ ᒥᕐᓱᒋᐊᒥᒃ ᐱᐊᕋᕐᒥᓄᑦ 
ᐊᒻᒪᓗ ᐱᕕᑦᓴᖃᕐᑐᐃᑦ ᒥᕐᓱᒋᐊᒥᒃ ᐱᐊᕋᕐᒥᓄᑦ.

 − ᐃᓚᖏᑦ ᐊᑖᑕᑦᓯᐊᑦ ᐊᓈᓇᑦᓯᐊᓗ ᐃᑲᔪᕆᐊᖃᓯᓲᑦ 
ᐱᕈᕐᓭᒋᐊᒥᒃ ᐃᕐᖑᑕᕐᒥᓂᒃ.

 − ᐊᒥᓱᐃᑦ ᐃᓄᐃᑦ ᐃᓚᒌᓯᓲᑦ ᐃᓅᓱᑦᑑᖏᓐᓇᓱᑎᑦ ᐊᒻᒪᓗ 
ᐱᕕᑦᓴᖃᑦᓯᐊᓲᖑᖕᖏᓱᑎᒃ.

 − ᐃᓚᖏᑦ ᐊᕐᓀᑦ ᑲᑉᐱᐊᓱᓲᑦ ᐸᓯᔭᑦᓴᓕᐅᕆᐊᕐᑐᒋᐊᒥᒃ 
ᐋᓐᓂᑎᕇᓲᒥᓂᒃ.

ᐃᓄᐃᑦ 
ᐱᒍᒪᔭᖏᑦ

 • ᐅᖄᖃᑎᒌᓂᕐᓴᐅᓗᑎᑦ ᐃᓚᒌᑎᒍᑦ ᐱᓗᑲᓐᓂᐅᑉ 
ᐃᑦᓯᒎᕐᓂᐅᑉ ᐊᑐᕐᓂᓗᑦᑕᐅᓂᖓᓂᒃ ᑕᒪᒃᑯᐊ ᐱᓀᓗᑌᑦ 
ᐊᔪᒉᓐᓇᑎᑕᐅᖃᑦᑕᕈᓐᓀᑎᒐᓱᓪᓗᒋᑦ.

 • ᖃᐅᔨᒐᓱᓪᓗᑎᑦ ᖃᓄᒋᐊᓪᓚᖅ ᐃᓄᑐᙯᑦ 
ᐱᓗᐊᕐᑎᓯᑦᑌᓕᒍᓐᓇᕋᔭᕐᒪᖔᑕ.

 • ᐊᒥᓲᓂᕐᓴᓂᒃ ᐃᓕᓐᓂᐊᒐᑦᓴᓂᒃ ᐃᓕᓐᓂᐊᒐᑦᓴᑖᕐᓗᑎᑦ 
ᐱᐊᕋᑦᓴᐅᓱᓂ ᐃᒥᐊᓗᒍᑕᐅᖃᑦᑕᑐᕕᓃᑦ ᒥᑦᓵᓄᑦ (FASD).

 • ᐊᒥᓲᓂᕐᓴᓂᒃ ᐸᕐᓇᑕᐅᓯᒪᔪᓂᒃ ᐃᓕᓐᓂᐊᒐᑦᓴᓂᒃ 
ᐱᕈᕐᓭᓯᐊᕐᓂᒥᒃ ᐱᐊᕋᕐᒥᓂᒃ ᐊᒻᒪᓗ ᐊᓯᖏᓐᓂᒃ ᐱᕕᑦᓴᓂᒃ 
ᐊᖓᔪᕐᖄᓄᑦ, ᐊᑯᓐᓇᕿᓄᓗᐊᖕᖑᐊᖅ.

 • ᐊᕐᓀᑦ ᕿᒫᕕᖓᓂᒃ.

 • ᐱᕕᑦᓴᓂᒃ ᐃᑲᔪᕈᓐᓇᑐᓂᒃ ᐃᓚᒌᓂᒃ ᐊᑦᓱᕈᕐᓇᑐᒃᑰᑐᓂᒃ 
ᐱᓀᓗᑕᖃᕐᓂᒧᑦ ᐋᖓᔮᓐᓇᑐᓅᓕᖓᔪᓂᒃ.

ᐃᓄᑐᙯᑦ ᐃᑦᔭᕋᑦᓴᓯᐊᖑᔪᐃᑦ ᓄᓇᓕᒻᒥ, ᐅᕕᒐᕐᑐᓄᓗᐊᖕᖑᐊᑦ. ᒪᓕᒐᑦᓯᐊᑖᕐᑎᓯᓲᑦ, 
ᐊᓕᐊᓱᓲᑦ ᐃᓕᓐᓂᐊᑎᑦᓯᓕᕋᒥᒃ ᐃᓄᐃᑦ ᐃᓕᕐᕈᓯᖏᑦᑕ ᐱᒍᓐᓇᓯᐊᕐᑕᖏᓐᓂᒃ, ᐊᒻᒪᓗ 
ᐃᓚᐅᑦᓯᐊᓲᖑᑦᓱᑎᒃ ᕈᓐᓇᑕᓕᒫᕐᒥᓂᒃ ᐃᓕᓐᓂᐊᕕᒻᒥ ᐊᒻᒪᓗ ᓄᓇᓕᐅᑉ 
ᐸᕐᓇᓯᒪᐅᑎᖏᓐᓂᒃ ᐊᒻᒪᓗ ᓱᖃᑦᓯᓂᕐᓂᒃ ᐊᑑᑎᖃᑦᓯᐊᑐᓂᒃ ᐊᒡᒍᐃᓂᕐᒥᒃ 
ᖃᐅᔨᒪᔭᑐᖃᖏᓐᓂᒃ ᐅᓂᒃᑳᒐᖏᓐᓂᓗ. ᖃᓄᐃᑦᑐᑐᐃᓐᓀᑦ ᓱᓇᓱᐊᕐᑕᐅᖃᑦᑕᓕᕐᑐᕕᓃᑦ 
ᐊᑐᐃᓐᓇᕈᕐᑎᑕᐅᖃᑦᑕᓯᒪᓕᕐᑐᐃᑦ ᐅᕕᒐᕐᑐᐃᑦ ᑲᑎᖕᖓᔨᐊᐱᓄᑦ ᐊᒻᒪᓗ ᓄᓇᓕᐅᑉ 
ᖃᓄᐃᖕᖏᓯᐊᕐᑐᓕᕆᔨᖓᓄᑦ ᓲᓱᑦᓴᕋᓱᑦᓱᑎᒃ ᐅᕕᒐᕐᑐᓂᒃ ᐃᓄᑐᖃᕐᓂᓗ 
ᐁᑉᐸᕇᖃᑦᑕᓂᕐᒥᒃ, ᐊᒻᒪᓗ ᖃᐅᑕᒫᑲᓵᒃ ᑲᑎᐅᑎᒍᓐᓇᓯᓲᑦ. ᐃᓄᑐᙯᑦ ᓯᓚᑐᔫᓂᕋᕐᑕᐅᓲᑦ, 
ᓲᖑᔫᑦᓯᐊᓱᑎᓪᓗ ᐃᓗᒃᑯᑦ, ᖃᐅᔨᒪᓂᖃᑦᓯᐊᓱᑎᓪᓗ, ᓇᒻᒥᓂᖅ ᐱᕕᑦᓴᖃᑦᓯᐊᓱᑎᓪᓗ.

ᒥᕐᓱᕕᒃ ᐊᑑᑎᖃᑦᓯᐊᑐᖅ ᐊᒻᒪᓗ ᖃᓄᐃᑦᑐᑐᐃᓐᓇᓂᒃ ᐃᓕᓐᓂᐊᒐᑦᓴᓂᒃ ᓱᒐᑦᓴᑖᕐᑎᓯᓲᖅ 
ᐊ ᕐ ᓇ ᓄ ᑦ  ᒥ ᕐ ᓱ ᕕ ᐅ ᑉ  ᑲ ᑎ ᖕᖓ ᔨ ᐊ ᐱᖏ ᑦ ᑎ ᒍ ᑦ  ᐊ ᒻ ᒪ ᓗ  ᓄ ᓇ ᓕ ᐅ ᑉ 
ᖃᓄᐃᖕᖏᓯᐊᕐᓂᓕᕆᔨᖓᑎᒍᑦ. ᐊᕐᓀᑦ ᑲᑎᐅᑎᒍᓐᓇᓲᑦ ᐃᓕᓐᓂᐊᕉᑕᕆᓗᑎᒃ ᐊᒻᒪᓗ 
ᐃᓚᐅᒋᐊᕐᑐᖃᑕᐅᓗᑎᒃ ᒥᕐᓱᒐᑦᓴᔪᐊᑦ ᐸᕐᓇᓯᒪᐅᑎᖏᓐᓂᒃ. ᐊᒥᓱᓄᑦ ᐊᓈᓇᐅᔪᓄᑦ, 
ᒥᕐᓱᒍᓐᓇᓂᖅ ᐊᓐᓄᕌᓂᒃ ᐱᐊᕋᕐᒥᓄᑦ ᐱᒻᒪᕆᐅᑎᑕᐅᕗᖅ, ᐊᒻᒪᓗ ᐃᓚᖏᑦ ᐊᕐᓀᑦ 
ᒥᕐᓱᓂᕐᒥᒃ ᓱᒐᑦᓴᓯᐊᐹᓘᓂᕃᓲᑦ ᓄᕐᖃᖃᔦᓲᖑᑦᓱᑎᒃ.

ᑲᖏᕐᓱᒥᐅᑦ ᐅᐱᒍᓱᑦᓯᐊᑐᑦ ᐃᓕᕐᕈᓯᖏᓐᓂᒃ, ᐱᒻᒪᕆᐅᑎᑕᖏᓐᓂᓗ, ᐅᓂᑳᒐᖏᓐᓂᓗ. 
ᐃᑉᐱᒋᔭᖃᓲᖑᓂᕐᓴᐅᓲᑦ ᐱᒍᓐᓇᓕᐅᒥᓯᒪᓂᕐᒥᓂᒃ ᐱᔭᕆᐅᑐᐊᕈᑎᒃ, ᐅᑯᐊ ᐆᑦᑑᑎᒋᓗᒋᑦ 
ᒥᕐᓱᒋᐅᑐᐊᕈᑎᒃ ᐊᑎᒋᒥᒃ ᐅᕝᕙᓘᓐᓃᑦ ᑐᑦᑐᕆᐅᕐᑐᕕᓂᐅᑐᐊᕈᑎᒃ. ᒥᕐᓱᒍᓐᓇᓂᖅ 
ᐆᒪᔪᕐᓂᐊᕈᓐᓇᓂᕐᓗ ᖃᓂᑦᑕᕇᑎᑦᓯᓲᑦ ᓯᕗᓪᓕᕕᓂᖏᓐᓂᒃ ᐊᒻᒪᓗ ᐊᓕᐊᓱᓲᑦ 
ᐊᓯᐅᔨᑦᑌᓕᓕᑐᐊᕈᑎᒃ ᐃᓄᐃᑦ ᐃᓕᕐᕈᓯᖏᓐᓂᒃ. ᐅᕕᒐᕐᑐᐃᑦ ᐊᓕᐊᓱᓲᑦ ᐃᓕᓐᓂᐊᕆᐊᒥᒃ 
ᐅᓂᒃᑳᒐᖏᓐᓂᒃ, ᐊᒻᒪᓗ ᐃᓄᐃᑦ ᐱᕈᕐᓴᑐᕕᓃᑦ ᖃᓂᑦᑑᓱᑎᒃ ᐊᑖᑕᑦᓯᐊᒥᓂᒃ 
ᐊᓈᓇᑦᓯᐊᒥᓂᓪᓗ ᖃᐅᔨᒪᓂᖃᕈᓇᐅᓂᕐᓴᐅᓲ ᑦ ᐃᓄᐃᑦ ᐃᓕᕐᕈᓯᖏᑦᑕ 
ᐱᒍᓐᓇᓯᐊᕐᑕᖏᓐᓂᒃ.

ᐊᒥᓱᐃᑦ ᐃᓄᐃᑦ ᐊᐅᓪᓚᔨᑦᓯᐊᑐᑦ ᐱᐊᕋᐅᑎᓪᓗᒋᑦ ᓄᓇᒦᖃᑦᑕᒋᐊᒥᒃ ᐊᒥᓱᓂᒃ ᑕᕐᕿᓂᒃ. 
ᐊᖓᔪᕐᖄᓕᒫᑲᓭᑦ ᑲᔪᓯᑎᑦᓯᒐᓱᓲᑦ ᑖᑦᓱᒥᖓ ᐃᓄᐃᑦ ᐃᓅᕈᓯᖓᓂᒃ ᐅᐱᕐᖔᒥ 
ᒪᓕᑦᑎᓯᑦᓱᑎᒃ ᐱᐊᕋᕐᒥᓂᒃ ᓄᓇᒧᑦ ᐊᑯᓂᐅᖕᖏᓂᕐᓴᒧᑦ.

ᕿᔪᓕᕆᔨᒃ ᐱᕕᑦᓴᐅᓯᐊᕐᑐᖅ ᐊᖑᑎᓄᑦ ᐊᒻᒪᓗ ᐅᐸᑦᑕᐅᒐᑦᓴᓯᐊᖅ ᐅᕕᒐᕐᑐᓄᑦ 
ᐃᓕᓐᓂᐊᓂᕐᒧᑦ ᕿᔪᓕᕆᓂᕐᒥᒃ.

ᓇᑭᑦ ᐱᓯᒪᔪᑦ
 > ᒪᑭᑕᐅᑎᒃᑯᓂᒃ
 > ᓴᐅᑦᔪᐃᑦ ᐃᓕᓐᓂᐊᕕᒻᒥ
 > ᒥᕐᓱᕕᐅᑉ ᑲᑎᒪᔨᖏᓐᓂᒃ
 > ᒥᕐᓱᕕᒻᒥ
 > ᕿᔪᓕᕆᕕᒻᒥ
 > ᐅᕕᒐᕐᑐᐃᑦ ᐃᓪᓗᔪᐊᖓᓂᓪᓗ

ᐃᓅᓂᖅ

ᐃᓅᓂᖅ (2)

ᐃᓱᒪᓚᐅᕋᑕ-
ᕋᓗᐊᕐᖁᒎᑦ 
ᐅᑯᓂᖓ?

 + ᐊᒥᓱᐃᑦ ᐅᕕᒐᕐᓱᐃᑦ ᐱᒍᓐᓇᓯᐊᕐᒥᔪᑦ ᐆᒪᔪᕐᓂᐊᕆᐊᒥᒃ 
ᐱᓇᓱᒋᐊᒥᓪᓗ ᖃᕆᑕᐅᔭᒃᑯᑦ.

 + ᐊᖑᑏᑦ ᐊᕐᓀᓗ ᖃᓄᐃᑦᑐᑐᐃᓐᓇᓂᒃ ᐱᔪᓐᓇᑐᑦ 
ᐊᑑᑎᒋᐊᒥᒃ ᐃᓄᐃᑦ ᐱᒍᓐᓇᓯᐊᕐᑕᒥᓂᒃ.

 − ᐃᓄᑦᑎᑐᑦ ᐊᓯᐅᕙᓪᓕᐊᓕᕐᑐᖅ ᓄᓇᓕᒻᒥ ᐊᒻᒪᓗ ᐃᓚᖏᑦ 
ᐅᕕᒐᕐᑐᐃᑦ ᖃᐅᔨᒪᓂᖃᑦᓯᐊᖏᑦᑐᑦ ᐅᖃᐅᓯᒋᕐᖄᓯᒪᔭᖓᓂᒃ.

 − ᑭᖑᕚᕇᑦ ᐱᐅᓯᖃᑎᒌᖕᖏᑐᐃᑦ.

 − ᐃᓚᖏᑦ ᐅᕕᒐᕐᑐᐃᑦ ᐊᑑᑎᑦᓯᐊᓲᖑᖕᖏᑐᑦ ᐃᓄᐃᑦ 
ᐱᐅᓯᑐᖃᖏᓐᓂᒃ ᐊᒻᒪᓗ ᓄᓇᓕᒻᒦᖔᕈᒪᓲᑦ 
ᓄᓇᓕᐊᑦᓯᐊᕈᒪᖕᖏᓱᑎᑦ.

ᐃᓄᐃᑦ 
ᐱᒍᒪᔭᖏᑦ

 • ᐊᒥᓲᓂᕐᓴᓂᒃ ᐅᓂᒃᑳᒐᕐᓂᒃ ᐃᓄᐃᑦ ᐅᓂᒃᑳᒐᖏᓐᓂᒃ 
ᐅᕕᒐᕐᑐᓄᑦ.

 • ᐊᒥᓲᓂᕐᓴᓂᒃ ᐃᓕᓐᓂᐊᒐᑦᓴᓂᒃ ᐃᓄᐃᑦ ᐅᖃᐅᓯᖓᓂᒃ 
ᑐᓴᐅᑎᒃᑯᑦ ᑮᑕ ᖃᓪᓗᓈᑦ ᐅᖃᐅᓯᖓ ᐊᖏᓕᕙᓪᓕᐊᓕᕐᒪᑦ 
ᓄᓇᓕᒻᒥ.

 • ᓄᓇᓖᑦ ᑲᔪᓯᖏᓐᓇᓯᐊᕐᓗᑎᑦ ᐊᓯᐅᔨᑎᑦᓯᑌᓕᒻᒪᕆᓗᑎᑦ 
ᐃᓄᐃᑦ ᖃᐅᔨᒪᓂᖏᓐᓂᒃ ᐃᓅᖏᓐᓇᑎᑦᓯᒐᓱᖏᓐᓈᓗᑎᑦ 
ᓲᖑᔫᑎᑦᓯᒐᓱᖏᓐᓈᓗᑎᓪᓗ.

ᓄᓇᓕᐅᑉ ᓲᖑᓂᖏᑦ
ᖃᐅᑕᒫᑦ ᓂᕆᒋᐊᕐᑐᖃᑕᐅᓃᑦ ᐊᑐᐃᓐᓇᕈᕐᑎᑕᐅᓲᑦ ᓄᓇᓕᒻᒥ ᐊᒻᒪᓗ ᑲᑎᒋᐊᕐᑐᓕᑐᐊᕈᑎᒃ 
ᐊᓕᐊᒋᔭᐅᓲᑦ . ᓄᓇᓕᐅᑉ ᖃᓄᐃᖕᖏᓯᐊᕐᓂᓕᕆᔨᖓ ᐊᑐᐃᓐᓇᕈᕐᑎᓯᓲᖅ 
ᓂᕆᒋᐊᕐᑐᖃᑕᐅᓂᕐᒥᒃ ᖃᐅᑕᒫᑦ ᒪᕐᕉᒃ ᑕᕐᖀᒃ ᓈᕇᕐᐸᑏᒃ ᑌᒪᖕᖓ ᐊᑦᔨᒌᖕᖏᑐᓂᒃ 
ᐊᑎᖃᕐᑎᓯᑦᓱᓂ, ᐊᒻᒪᓗ ᓂᕆᒋᐊᕐᑐᖃᑕᐅᕈᓐᓇᓲᑦ ᑲᑎᖕᖓᔩᑦ ᑲᑎᖕᖓᕇᑐᐊᕈᑎᒃ 
ᐅᕝᕙᓘᓐᓃᑦ ᓱᖃᑦᓯᓂᖃᓕᑐᐊᕐᒪᑦ.

ᐊᒥᓱᐃᑦ ᖃᓄᐃᑦᑐᑐᐃᓐᓀᑦ ᐱᕈᕐᑐᐃᑦ ᐱᕈᓲᑦ ᓄᓇᓕᐅᑉ ᓴᓂᖓᓂ ᐊᒻᒪᓗ 
ᓄᓂᕙᒋᐊᕐᑐᓂᖅ ᓇᓗᓇᖕᖏᑐᖅ ᑲᖏᕐᓱᒥᐅᓄᑦ. ᑕᒪᓐᓇ ᓱᖃᑦᓯᓂᐅᔪᖅ ᐃᓚᒌᓄᑦ 
ᐊᓕᐊᒋᔭᐅᑦᓯᐊᓲᖑᑦᓱᓂ. ᓄᓇᓖᑦ ᓄᓇᓕᐊᓕᑐᐊᕈᑎᒃ, ᐊᒥᓱᐃᑦ ᐊᕐᓀᑦ ᓄᓂᕙᒋᐊᕈᒪᓲᑦ 
ᐱᐊᕋᕐᒥᓂᒃ ᒪᓕᑦᑎᓯᓪᓗᑎᑦ.

ᓄᓇᓖᑦ ᐱᔪᓐᓇᕙᓪᓗᓲᓂᒥᔪᑦ ᐊᐅᓚᓴᕆᐊᕐᓂᒥᒃ/ᐃᖃᓗᑦᓯᐅᓂᕐᒥᒃ ᐆᒪᔪᕐᓂᐊᓂᕐᒥᓗ 
ᓄᓇᓕᐅᑉ ᓴᓂᐊᓂ. ᑲᖏᕐᓱᒃ ᖃᐅᔨᒪᔭᐅᑦᓯᐊᑐᓂᒃ ᐃᖃᓗᓐᓂᐊᕕᓕᒃ ᓄᓇᓕᐅᑉ 
ᓴᓂᒋᔭᖓᓂ ᐊᒻᒪᓗ ᓇᓗᓇᖕᖏᑐᖅ ᐅᕕᓗᕐᓯᐅᒋᐊᒥᒃ. ᐃᖃᓗᓐᓂᐊᕈᓐᓇᓂᕐᒥᒃ 
ᐊᐅᓚᓴᕆᐊᕈᓐᓇᓂᕐᒥᒃ, ᐅᕕᓗᕐᑕᕆᐊᓂᕐᒥᒃ , ᓄᓂᕙᒋᐊᕐᑐᓂᕐᒥᓗ ᓄᓇᓕᐅᑉ ᓴᓂᐊᓂ 
ᓇᓗᓇᓗᐊᖕᖏᑐᖅ ᐃᓄᑐᖃᕐᓄᑦ ᐱᕐᖃᔭᑦᓯᐊᖏᑦᑐᓄᑦ.

ᐃᓄᐃᑦ ᓄᓂᕙᕆᐊᓲᑦ ᖃᐅᑕᒫᑦ ᐅᐱᕐᖔᒥ. ᑎᒥᐅᔪᓕᒫᑲᓭᑦ ᐱᓇᓱᓪᓗᐊᓲᖑᖕᖏᑐᑦ 
ᐅᐱᕐᖔᒥ ᑮᑕ ᐃᓄᐃᒃ ᐳᐃᔨᓯᐅᓲᖑᒻᒪᑕ ᐅᕝᕙᓘᓐᓃᑦ ᓄᓂᕙᒋᓲᖑᒻᒪᑕ. ᐅᐱᕐᖔᒥ 
ᓄᓂᕙᒋᐊᑦᓯᐊᓇᕐᑐᖅ ᐆᒪᔪᕐᓂᐊᕕᑦᓯᐊᖑᒻᒥᓱᓂ.

ᓄᓇᓕᒃ ᖃᓄᐃᑦᑐᑐᐃᓐᓇᓂᒃ ᓂᕿᑖᕐᑎᓯᒍᓐᓇᑐᖅ ᐃᓄᓐᓂᒃ ᑮᓇᐅᔭᖃᑦᓯᐊᖏᑦᑐᓂᒃ. 
ᐆᒪᔪᕐᓂᐊᑎᓂᒃ ᐃᑲᔪᕐᓯᕕᒃ ᓂᕿᑖᕐᑎᓯᓲᖅ ᐃᓄᑐᖃᕐᓄᑦ ᐊᒻᒪᓗ ᐊᓈᓇᐅᔪᓄᑦ 
ᐃᓄᑑᑦᓱᑎᒃ ᐱᕈᕐᓭᔪᓄᑦ ᐱᐊᕋᕐᒥᓂᒃ ᐊᒻᒪᓗ ᐊᒥᐊᒃᑯᑐᓂᒃ ᓄᓇᓕᐅᑉ 
ᖁᐊᖃᐅᑎᐊᓗᖓᓅᕐᑎᓯᓲᖅ. ᑖᓐᓇ ᐸᕐᓇᓯᒪᐅᑎᒃ ᐃᑲᔪᑦᓯᐊᓲᖅ ᐃᓚᒌᓂᒃ 
ᓂᕆᒃᑫᓲᖑᒻᒪᑕ. ᐃᓕᓐᓂᐊᕕᒃ ᐸᕐᓇᓯᒪᐅᑎᓕᒃ ᐅᓪᓛᕈᒥᑕᕐᑎᓯᓲᒥᒃ ᐃᓕᓐᓂᐊᑎᓂᒃ 
ᐊᒻᒪᓗ ᓂᕿᑖᕐᑎᓯᒍᓐᓇᒥᔪᖅ ᐃᓕᓐᓂᐊᑎᓄᑦ ᑳᑦᑐᓄᑦ ᐅᓪᓗᑐᐃᓐᓇᑯᑦ.

ᓂᕿᑐᐃᓐᓀᑦ ᐊᑑᑎᔭᐅᑦᓯᐊᓲᑦ ᓄᓇᓕᒻᒥ, ᑭᓯᐊᓂ ᐃᓄᐃᑦ ᐆᑦᑐᕈᒪᓲᖑᒻᒥᔪᑦ ᓄᑖᓂᒃ 
ᒪᓕᒐᕐᓂᒃ ᓂᕿᑦᓯᐊᓅᓕᖓᔪᓂᒃ. ᐅᓇ ᐆᑦᑑᑎᒋᓗᒍ, ᓲᓯ ᐱᔭᐅᒍᒪᑦᓯᐊᓲᖑᓕᕐᑐᕕᓂᖅ 
ᑲᖏᕐᓱᒥ. ᐃᓄᐃᑦ ᑲᑎᐅᑎᓲᑦ ᓲᓯᑐᕆᐊᕐᑐᖃᑕᐅᑦᓱᑎᒃ, ᑭᓯᐊᓂ ᑲᑎᒪᒋᐊᕐᑐᓂᕐᒥᒃ 
ᐊᓕᐊᓱᓂᕐᓴᐅᓲᑦ. ᐃᓄᐃᑦ ᐊᓕᐊᓱᓲᑦ ᐳᓛᒋᐊᕐᑐᒋᐊᒥᒃ ᐱᖃᑎᒥᓂᒃ ᓂᕆᒋᐊᕐᑐᖃᑕᐅᑦᓱᑎᒃ 
ᐊᒻᒪᓗ ᐊᓕᐊᓱᒋᐊᕐᑐᖃᑕᐅᑦᓱᑎᒃ. ᓂᖀᑦ ᐃᑲᔪᓲᑦ ᐃᓅᖃᑎᒌᓂᒃ ᖃᓂᑕᕇᑦᓯᐊᑎᑦᓯᓲᑦ, 
ᑲᑎᐅᑎᒍᑎᑖᕐᑎᓯᓲᖑᒻᒪᑦ ᐊᒻᒪᓗ ᖃᓂᑲᕇᑦᓯᐊᑎᑦᓯᓲᑦ.

ᓇᓇᑭᑦ ᐱᓯᒪᔪᑦ
 > ᓄᓇᓕᐅᑉ ᐱᖕᖑᐊᕕᖓᓂᒃ
 > ᓄᓇᓕᐅᑉ ᖁᐊᖃᐅᑎᐊᓗᖓᓂᒃ
 > ᓄᓇᓕᐅᑉ 
ᖃᓄᐃᖕᖏᓯᐊᓂᓕᕆᔨᖓᓂᒃ

 > ᑯᐊᐸᒃᑯᓂᒃ
 > ᐆᒪᔪᕐᓂᐊᑎᓂᑦ ᐃᑲᔪᕐᓯᕕᖓᓂᒃ
 > ᓄᐊᑕᓐᑯᓂᒃ
 > ᓴᐅᑦᔪᐃᑦ ᐃᓕᓐᓂᐊᕕᖓᓂᒃ
 > ᐅᕕᒐᕐᑐᐃᑦ ᐃᓪᓗᔪᐊᖓᓂᓪᓗ

ᓂᖀᑦ

ᓂᖀᑦ (2)

ᐃᓱᒪᓚᐅᕋᑕ-
ᕋᓗᐊᕐᖁᒎᑦ 
ᐅᑯᓂᖓ?

 + ᐃᓕᓐᓂᐊᑏᑦ ᐱᔪᓐᓇᑐᑦ ᓂᕿᓂᖅ ᐃᓕᓐᓂᐊᕕᒻᒥ ᐊᒻᒪᓗ 
ᐃᓕᓐᓂᐊᕆᐊᒥᒃ ᐃᒐᕆᐅᕐᓴᓂᕐᒥᒃ ᐅᕕᒐᕐᑐᐃᑦ 
ᐃᓪᓗᔪᐊᖓᓂ.

 + ᐃᓄᑐᙯᑦ ᐊᓈᓀᓪᓗ ᐱᔪᓐᓇᑐᐃᑦ ᓂᕿᑐᐃᓐᓇᓂᒃ ᐅᑭᐅᒥ.

 − ᐃᓚᖏᑦ ᐃᓄᐃᑦ ᐱᔪᓐᓇᓂᕐᓴᐅᕈᒪᔪᐃᑦ ᓂᕿᑐᐃᓐᓇᓂᒃ 
ᐆᒪᔪᕐᓂᐊᑎᓂᑦ ᐃᑲᔪᕐᓯᕕᒻᒥᒃ ᑭᓯᐊᓂ 
ᓯᕗᓪᓕᐅᑎᑕᐅᓲᖑᖕᖏᑐᑦ.

 − ᐆᒪᔪᕐᓂᐊᑎᓂᑦ ᐃᑲᔪᕐᓯᕕᒃ ᐅᒃᑯᐊᓯᒪᓲᖅ ᐅᐱᕐᖔᒥ, ᐊᒻᒪᓗ 
ᐃᓚᖏᑦ ᐃᓄᐃᑦ ᐃᓚᖃᖕᖏᑐᑦ ᐆᒪᔪᕐᓂᐊᑎᒥᒃ 
ᐊᑦᓱᕈᕐᓇᑐᒃᑰᒍᓇᐅᓂᕐᓴᐅᓲᑦ ᐱᔪᓐᓇᕆᐊᒥᒃ ᓂᕿᑐᐃᓐᓇᓂᒃ.

 − ᐃᓄᐃᑦ ᐱᓀᓗᑐᓖᑦ ᐅᐃᕆᓯᒪᐅᑎᓂᒃ ᐊᑦᓱᕈᕐᓇᑐᒃᑰᓲᑦ 
ᓇᒻᒥᓂᖅ ᓂᕆᒃᑫᒋᐊᒥᒃ ᐃᓚᒻᒥᓂᓗ..

ᐃᓄᐃᑦ 
ᐱᒍᒪᔭᖏᑦ

 • ᓄᓇᓕᐅᑉ ᖁᐊᖃᐅᑎᐊᓗᖓᑕ ᐸᕐᓇᓯᒪᐅᑎᖓᓂᒃ 
ᐸᕐᓇᓯᒪᐅᑎᑖᕆᐊᓪᓚᓗᓂ.

 • ᓂᕿᑖᕈᑎᑦᓴᑖᕐᓗᑎᑦ ᖃᔪᓕᐅᕐᕕᑖᕐᓗᑎᓪᓗ.

 • ᐊᒥᓲᓂᕐᓴᓂᒃ ᑮᓇᐅᔭᑎᒍᑦ ᑐᒑᒐᓕᐅᕈᑎᑖᕐᓗᑎᒃ 
ᐅᓪᓛᕈᒥᑕᐅᑉ ᐸᕐᓇᓯᒪᐅᑎᖓᓄᑦ ᐁᑦᑐᐃᒍᓐᓇᕋᔭᕐᒪᑕ 
ᐅᖁᒻᒥᓗᕐᓂᓗ.

 • ᐊᒥᓲᓂᕐᓴᓂᒃ ᐱᕕᑦᓴᓂᒃ ᐊᑐᐃᓐᓇᕈᕐᑎᓯᓂᕐᒧᑦ 
ᓂᕆᒋᐊᕐᑐᖃᑦᑕᓂᕐᒧᑦ.

 • ᐊᐅᓚᑦᓯᔨᒥᒃ ᐃᓕᓐᓂᐊᑎᑦᓯᒍᓐᓇᕋᔭᕐᑐᒥᒃ ᐊᓈᓇᓐᓂᒃ 
ᐊᑯᓐᓇᕿᓂᒃ ᐃᒐᒋᐅᕐᓴᓂᕐᒥᒃ ᓂᕿᑦᓯᐊᓂᒃ ᐊᒻᒪᓗ ᖃᓄᖅ 
ᑮᓇᐅᔭᑎᒍᑦ ᑐᕌᒐᓕᐊᕈᓐᓇᒪᖔᑕ ᓂᕿᑦᓴᖏᓐᓄᑦ.

 • ᐅᖄᖃᑎᒌᑦᓯᐊᓂᕐᓴᐅᓗᑎᑦ ᑯᐊᐸᒃᑯᓂ ᓂᕿᑦᓯᐊᓂᒃ 
ᐱᐅᓯᐅᒪᓂᕐᒧᑦ ᓄᓇᓕᒻᒥ.

ᓄᓇᓕᐅᑉ ᓲᖑᓂᖏᑦ
ᓄᓇᓕᒻᒥ ᓱᖃᑦᓯᑎᑦᓯᓲᑦ ᐆᒪᔪᕐᓂᐊᑎᑦᓯᓲᓂᒃ ᐃᖃᓗᓐᓂᐊᑎᑦᓯᓲᓂᓪᓗ 
ᐊᐅᓚᓴᕆᐊᑎᑦᓯᓲᓂᓪᓗ ᐊᑐᐃᓐᓇᕈᕐᑎᑕᐅᓲᓂᒃ ᓄᓇᓕᐊᕈᑎᖃᖕᖏᑐᓄᑦ, ᐅᑯᐊ 
ᐆᑦᑑᑎᒋᓗᒋᑦ, ᐃᓄᑐᖃᕐᓄᑦ, ᐊᖓᔪᖄᓄᑦ ᐃᓄᑑᑦᓱᑎᒃ ᐱᕈᕐᓭᓲᓄᑦ ᐱᐊᕋᕐᒥᓂᒃ, 
ᐅᕝᕙᓘᓐᓃᑦ ᐊᖓᔪᕐᖄᓄᑦ ᐃᓂᕐᕋᐅᑎᖃᖕᖏᑯᑐᓄᑦ. ᐃᓄᐃᑦ ᐅᒥᐊᕐᑐᑎᑕᐅᓲᑦ ᓄᓇᓕᐅᑉ 
ᐅᒥᐊᖓᓂ ᐊᑐᕐᓱᑎᒃ ᒪᓕᑦᑎᖃᕐᓱᑎᒃ ᒪᓕᑦᑎᒥᒃ. ᓂᕿᑖᕐᑎᑕᐅᓲᖑᒻᒥᔪᑦ. ᐊᒥᓱᐃᑦ 
ᐃᓚᒌᑦ ᓄᓇᓕᐊᕈᒪᓲᑦ ᐊᒻᒪᓗ ᑌᒣᑦᑐᐃᑦ ᐱᔪᓐᓇᐅᑏᑦ ᐊᓕᐊᒋᔭᐅᑦᓯᐊᓲᑦ.

ᐊᒥᓱᐃᑦ ᐃᓄᐃᑦ ᑎᒥᐅᔪᒐᓭᑦ, ᐅᑯᐊ ᐆᑦᑑᑎᒋᓗᒋᑦ ᒪᑭᑲᐅᑎᒃ ᐊᒻᒪᓗ ᐅᖓᓘᑉ 
ᐸᕐᓇᓯᒪᐅᑎᖓ, ᓄᓇᒥ ᐊᑑᑎᓲᑦ ᒪᒥᓴᕈᑎᒋᑦᓱᒍ. ᓄᓇᓕᐊᕐᓂᖅ ᐱᒻᒪᕆᐅᑦᑎᑕᐅᔪᖅ 
ᑲᖏᕐᓱᒥᐅᓄᑦ. ᐃᑉᐱᒋᔭᓖᑦ ᓄᓇᐅᑉ ᐊᓂᕐᓂᖓᓂ ᐱᐅᓂᕐᓴᐅᓂᕃᑦᓱᑎᒃ ᐊᒻᒪᓗ 
ᐊᓂᕐᓵᓯᐊᕐᓂᓴᐅᓂᕃᑦᓱᑎᓪᓗ ᐊᒻᒪᓗ ᐳᐃᕈᕈᓐᓇᓯᓲᖑᑦᓱᑎᓪᓗ ᐱᓀᓗᑲᖏᓐᓂᒃ. 
ᒪᙯᓐᓂᖅ ᐃᖃᓗᓐᓂᐊᓗ ᐊᐅᓚᓴᕐᓂᓗ ᑕᒪᒃᑯᐊ ᓱᖃᑦᓯᓃᑦ ᐱᒻᒪᕆᐅᑎᑕᐅᓲᑦ ᐃᓄᐃᑦ 
ᖃᓄᐃᖕᖏᓯᐊᓂᖏᓐᓄᑦ.

ᐅᕕᒐᕐᑐᓕᒫᑲᓭᑦ ᐊᓕᐊᓱᓲᑦ ᓄᓇᓕᐊᓕᑐᐊᕋᒥᒃ, ᐃᓚᖏᑦ ᐱᐅᑦᓴᓂᕐᓴᐅᓲᑦ ᖃᓪᓗᓈᑦ 
ᐃᓅᑦᔪᓯᖏᓐᓂᒃ. ᐃᓕᓐᓂᐊᕕᒃ ᐊᑐᐃᓐᓇᕈᕐᑎᓯᓲᖅ ᓱᖃᑦᓯᓂᕐᓂᒃ ᓯᓚᒥ ᑕᕐᕿᑕᒫᑦ 
ᐊᒻᒪᓗ ᐊᐅᓚᑦᓯᓲᖅ ᓄᕐᕃᑦ ᐸᕐᓇᓯᒪᐅᑎᖓᓂᒃ ᑫᓪᓗᑐᐃᒐᓱᑦᓱᑎᒃ ᐃᓅᑦᓯᖃᑦᓯᐊᓂᕐᒥᒃ. 
ᐃᓕᑦᓯᒍᓐᓇᑕᒥᓄᑦ (IPL) ᐃᓕᓐᓂᐊᑏᑦ ᕿᔪᓕᕆᓲᑦ ᓄᓇᓕᐊᓲᖑᒻᒥᔪᐃᑦ ᐃᓕᓐᓂᐊᑕᖏᑦᑕ 
ᐸᕐᓇᓯᒪᐅᑎᖏᓐᓄᑦ. ᐅᐱᕐᖔᒥ ᒪᙯᕝᕕᒃ ᐃᓕᓐᓂᐊᑎᓄᑦ ᐅᓇᑕᕐᑎᐊᕃᓪᓗ 
ᐸᕐᓇᓯᒪᐅᑎᖏᑦ ᐱᔪᓐᓇᑎᑦᓯᒋᐊᓪᓚᑖᕈᑎᐅᓲᑦ ᐅᕕᒐᕐᑐᓂᒃ ᐃᓕᓐᓂᐊᑎᒋᐊᒥᒃ 
ᐊᓐᓇᐅᒪᒐᓱᐊᕐᓂᒥᒃ ᐅᑭᐅᕐᑕᑐᒥ ᐊᒻᒪᓗ ᐊᓕᐊᒋᔭᐅᑦᓯᐊᓲᑦ.

ᓄᓇᒥ ᑎᒍᒥᐊ ᕐᑎ ᑯ ᑦ  ᐱᓇᓱ ᒻ ᒪᕆᓲ ᑦ  ᐃ ᑉᐱ ᒍ ᓱ ᑦ ᓯ ᐊᖃ ᑦ ᑕ ᓱᑎ ᒃ  ᓄᓇ 
ᓴ ᐳ ᒻ ᒥ ᔭ ᐅ ᑦ ᓯ ᐊᖏ ᓐ ᓇᓕ ᒫ ᕐ ᒪᖔ ᑦ  ᐊ ᒻ ᒪ ᓗ  ᓴ ᓗ ᒪ ᓯ ᐊᖏ ᓐ ᓇᓕ ᒫ ᕐ ᒪᖔ ᑦ 
ᓴᓗᒣᓪᓕᑎᕆᑦᑌᓕᓲᖑᒻᒥᓱᑎᒃ ᓄᓇᒥ. ᐱᓇᓱᐊᒻᒪᕆᓲᖑᒻᒥᔪᑦ ᖃᓪᓗᓈᑦ 
ᐆᒪᔪᕐᓂᐊᕈᓐᓇᐅᑎᖏᓐᓂᒃ ᐃᖃᓗᓐᓂᐊᕈᓐᓇᐅᑎᖏᓐᓂᓗ ᓴᐳᒻᒥᓯᐊᕐᓂᒧᑦ ᐆᒪᔪᕐᓂᒃ.

ᐊᒥᓱᐃᑦ ᐃᓄᐃᑦ ᓄᓇᒃᑰᔫᕐᓯᒍᓐᓇᓲᑦ ᐆᒪᔪᕐᓂᐊᑎᑦᓯᒍᓐᓇᑐᓂᒃ ᐊᒻᒪᓗ ᐃᓪᓗ 
ᒪᙯᕝᕕᖃᕐᒥᔪᐃᑦ. ᓄᓇᓕᐊᕐᓂᒥᒃ ᐊᓕᐊᓇᑦᓯᐊᓂᕋᕐᑕᐅᓲᖅ ᐁᑉᐸᖃᕐᓱᑎᒃ ᐃᓚᒻᒥᓂᒃ 
ᐱᖃᑎᒥᓂᓪᓗ. ᐊᒥᓱᐃᑦ ᑲᖏᕐᓱᒥᐅᑦ ᓄᓇᓕᐊᓲᑦ ᐊᕐᕌᒍᓕᒫᖅ ᖃᖓᑐᐃᓐᓇᖅ 
ᕈᓐᓇᑕᓕᒫᕐᒥᓂᒃ ᐊᒻᒪᓗ ᐱᓇᓱᐊᕈᓯᐅᑉ ᓈᓂᖓᓂᑕᒫᑦ ᓄᓇᒦᓲᑦ ᒪᓕᑦᑎᓯᑦᓱᑎᒃ 
ᐱᐊᕋᕐᒥᓂᒃ ᐊᒻᒪᓗ ᐊᖓᔪᕐᖄᒥᓂᒃ ᐃᓄᑐᖃᕐᓂᒃ.

ᓇᑭᑦ ᐱᓯᒪᔪᑦ
 > ᓄᓇᓕᐅᑉ 
ᖃᓄᐃᖕᖏᓯᐊᕐᓂᓕᕆᔨᖓᓂᒃ

 > ᐆᒪᔪᕐᓂᐊᑎᓂᑦ ᐃᑲᔪᕐᓯᕕᖓᓂᒃ
 > ᐅᓇᑕᕐᑎᐊᕃᑦ ᐸᕐᓇᓯᒪᐅᑎᖓᓂᒃ
 > ᓄᓇᒥ ᑎᒍᒥᐊᕐᑎᑯᓂᒃ
 > ᒪᑭᑕᐅᑎᒃᑯᓂᒃ
 > ᓄᓇᓕᐅᑉ ᑲᕙᒫᐱᖓᓂᒃ
 > ᐸᕐᓇᓯᒪᐅᑎᓂᒃ ᐊᐅᓚᑦᓯᔨᒥᒃ
 > ᓴᐅᑦᔪᐃᑦ ᐃᓕᓐᓂᐊᕕᒻᒥᒃ
 > ᐳᐃᔾᔪᕋᕐᕕᒥᒃ
 > ᐅᖓᓘᑉ ᐸᕐᓇᓯᒪᐅᑎᖓᓂᓪᓗ

ᓄᓇ

ᓄᓇ (2)

ᐃᓱᒪᓚᐅᕋᑕ-
ᕋᓗᐊᕐᖁᒎᑦ 
ᐅᑯᓂᖓ?

 + ᐅᕕᒐᕐᑐᐃᑦ ᐊᒥᓱᓂᒃ ᐱᔪᓐᓇᑐᑦ ᓄᓇᓕᐊᕐᓂᒧᑦ.

 + ᐃᓄᐃᑦ ᐃᓂᕐᕋᐅᑎᖃᖕᖏᑐᐃᑦ ᓄᓇᓕᐊᕐᑎᑕᐅᒍᓐᓇᑐᑦ 
ᓄᓇᓕᐅᑉ ᐸᕐᓇᓯᒪᐅᑎᖏᓐᓄᑦ.

 − ᐃᓄᓕᒫᑲᓭᑦ ᐱᔪᓐᓇᑐᑦ ᓄᓇᓕᐊᕆᐊᒥᒃ, ᑭᓯᐊᓂ ᐃᓚᖏᑦ 
ᐱᐅᒃᑯᑎᖃᖕᖏᑐᐃᑦ ᐆᒪᔪᕐᓯᐅᓂᕐᒧᑦ.

 − ᐃᓄᐃᑦ ᓄᓇᓕᐊᓕᓂᐅᒍᓐᓀᑐᐃᑦ ᐊᑯᓂᒧᑦ.

 − ᐃᓚᖏᑦ ᐃᓄᐃᑦ ᐊᑦᓱᕈᕐᓇᑐᒃᑰᑐᐃᑦ ᐅᐃᕆᓯᒪᐅᑎᓄᑦ 
ᓄᓇᓕᐊᕐᖃᔭᖕᖏᑐᑦ.

 − ᓱᕈᓰᓪᓗ ᐊᖑᑏᓪᓗ ᐊᑯᓐᓇᖀᑦ ᐊᑖᑕᖃᖕᖏᑐᐃᑦ 
ᐊᑖᑕᑦᓯᐊᖃᖕᖏᑐᐃᓪᓘᓃᑦ ᐊᑦᓱᕈᕐᓇᑐᒃᑰᓲᑦ ᐃᓕᑦᓯᒋᐊᒥᒃ 
ᐃᓄᐃᑦ ᐃᓕᕐᕈᓯᖏᑦᑕ ᐱᒍᓐᓇᓯᐊᕐᑕᖏᓐᓂᒃ 
ᓄᓇᓕᐊᖃᑦᑕᕆᐊᒥᓪᓘᓃᑦ ᖃᐅᑕᒫᑦ.

ᐃᓄᐃᑦ 
ᐱᒍᒪᔭᖏᑦ

 • ᐊᒥᓲᓂᕐᓴᓂᒃ ᒪᓕᑦᑎᑖᕈᒪᔪᐃᑦ ᐱᔪᓐᓇᑎᑖᕐᑎᓯᓂᕐᒧᑦ 
ᓄᓇᓕᐊᕐᓂᒥᒃ.

 • ᓱᓇᓱᐊᕐᓂᓂᒃ ᐃᓚᐅᑎᑦᓯᒍᓐᓇᑐᓂᒃ ᑭᓇᑐᐃᓐᓇᓂᒃ 
ᐃᓚᐅᒍᒪᔪᓂᒃ ᓱᖃᑦᓯᓂᕐᓂᒃ ᐊᑐᕐᑐᓂᒃ ᐃᓄᐃᑦ 
ᐱᐅᓯᑐᖃᖏᓐᓂᒃ ᓄᓇᒥ.

 • ᒥᓗᒋᐊᖃᓪᓗᐊᕈᓐᓀᓕᕐᓗᑎᒃ!

ᓄᓇᓕᐅᑉ ᓲᖑᓂᖏᑦ
ᐊᒥᓱᓂᒃ ᓯᕗᓕᕐᑎᓕᒃ ᓄᓇᓕᒻᒥ, ᐃᓚᐅᑎᑦᓱᒋᑦ ᐅᕕᒐᕐᑐᐃᓗ ᐃᓄᑐᙯᓪᓗ. ᐊᒥᓱᐃᑦ 
ᐅᕕᒐᕐᑐᐃᑦ ᐱᒍᓐᓇᓕᐅᒥᓯᒪᔪᓂᒃ ᐱᐅᓯᖃᖁᔨᓲᑦ ᓱᓇᒐᓚᓐᓂᒃ ᐃᑲᔪᑦᓯᐊᕈᒪᓲᖑᑦᓱᑎᓪᓗ 
ᓄᓇᓕᒻᒥ. ᑐᑭᑖᕐᑎᓯᔩᑦ ᖃᐅᔨᒪᑦᓯᐊᑐᐃᑦ ᓄᓇᓕᒻᒥᒃ ᐊᒻᒪᓗ ᖃᓂᑦᑕᕇᑦᓯᐊᑐᐃᑦ 
ᓄᓇᓕᖓᓂᒃ. ᓈᓚᒍᒪᓲᑦ ᐅᖃᐅᑎᔭᐅᓕᑐᐊᕐᐸᑕ ᖃᓄᐃᓘᕐᑐᓴᐅᓕᕐᒪᖔᑕ ᐊᒻᒪᓗ 
ᑐᓴᕈᒪᓲᑦ ᐊᓯᖏᓐᓂᒃ ᐃᓱᒪᒋᔭᕐᒥᓂᒃ. ᐃᓚᖏᑦ ᓯᕗᓕᕐᑏᑦ ᐃᓕᓐᓂᐊᕕᑦᑎᒎᕐᓯᒪᖕᖏᑐᑦ, 
ᑭᓯᐊᓂ ᐱᔪᓐᓇᖃᑦᓯᐊᑐᑦ ᐱᒻᒪᕆᓂᒃ.

ᐃᓄᐃᑦ ᐃᑉᐱᒋᔭᖃᑦᓯᐊᑐᑦ ᓄᓇᓕᐅᑉ ᐱᔪᓐᓇᓂᕐᓴᖓᓂᒃ ᐅᖄᖃᑎᖃᑦᓯᐊᓂᕐᒥᒃ 
ᑎᒥᐅᔪᒃᑯᑦ. ᐃᓄᓕᒫᑦ ᖃᓂᑦᑕᕇᑦᓯᐊᑐᐃᑦ ᐊᒻᒪᓗ ᐱᓇᓱᖃᑎᒌᑦᓯᐊᓲᑦ ᐸᕐᓇᓯᒪᐅᑎᓂᒃ 
ᐱᑦᓯᐊᒐᓱᑦᓱᑎᒃ ᐊᒻᒪᓗ ᓄᐃᑦᓯᒐᓱᑦᓱᑎᒃ ᖃᓄᐃᑦᑐᑐᐃᓐᓇᓂᒃ ᓱᓇᓱᐊᕐᓂᓂᒃ.

ᐃᓕᓐᓂᐊᕕᐅᑉ ᐱᓇᓱᑦᑎᖏᑦ ᐋᕐᖀᒋᐊᕐᓂᒐᓱᐃᓐᓇᓕᒫᓲᑦ ᐃᓕᓐᓂᐊᑎᑦᓯᒍᓯᖏᓐᓂᒃ 
ᐃᓕᓐᓂᐊᑎᓄᑦ ᐊᒻᒪᓗ ᐃᓄᐃᑦ ᐱᐅᓯᖏᓐᓂᒃ ᐊᑐᕋᓱᓲᑦ ᓱᒐᓚᓕᑐᐊᕐᒪᑕ. ᐊᒥᓱᐃᑦ 
ᐱᓇᓱᑦᑏᑦ ᐊᑯᓂ ᓄᓇᓕᒻᒦᓕᕐᑐᐃᑦ ᐃᓕᑦᓯᓯᒪᓕᕐᑐᑦ ᖃᓄᖅ ᑭᐅᒍᓐᓇᒪᖔᑕ 
ᖃᓄᐃᑦᑐᑐᐃᓐᓇᓂᒃ ᐱᓀᓗᑕᓂᒃ. ᖃᐅᑕᒫᑦ ᑲᑎᖕᖓᓲᑦ ᐅᖄᒋᐊᕐᑐᓱᑎᒃ ᖃᓄᒋᐊᓪᓚᖅ 
ᐃᑲᔪᕈᓐᓇᕋᔭᕐᒪᖔᑕ ᐃᓕᓐᓂᐊᑎᓂᒃ ᐊᒻᒪᓗ ᐸᕐᓀᓲᑦ ᐊᓕᐊᓇᕐᑐᓂᒃ ᐱᖕᖑᐊᓕᐅᑎᒍᑎᕐᓂᒃ 
ᐃᓚᐅᓂᕐᓴᐅᖁᔨᑦᓱᑎᒃ, ᐃᓅᖃᑎᒌᑦᓯᐊᓂᕐᓴᐅᖁᔨᑦᓱᑎᓪᓗ, ᐅᐱᒋᓂᕐᓴᒋᒐᓱᑦᓱᑎᓪᓗ. 
ᐱᓇᓱ ᑦᑏ ᑦ ᐱᓇᓱ ᑦ ᓯᐊᒪᕆᓲ ᑦ  ᐊᔪᐃᓐᓇᓲᖑᑦ ᓱᑎᓪᓗ ᐃᓕᓐᓂᐊᑎᓂ ᒃ 
ᐱᑦᓯᐊᓂᕐᓴᐅᖁᔨᑦᓱᑎᒃ. ᐊᒥᓲᓂᕐᓭᑦ ᐃᓕᓐᓂᐊᑏᑦ ᐱᔭᕇᑦᓯᐊᖃᑦᑕᓕᕐᑐᐃᑦ 
ᐃᓕᓐᓂᐊᑕᒥᓂᒃ.

ᐃᓕᓐᓂᐊᑎᓂᒃ ᐃᓱᐊᕐᓭᔨ ᐃᑲᔪᓲᖅ ᐱᐅᓯᐅᒥᑎᑦᓯᒐᓱᒋᐊᒥᒃ ᓯᕗᓕᕐᑎᐅᑉ 
ᐱᒍᓐᓇᓯᐊᕐᑕᖏᓐᓂᒃ ᐊᒻᒪᓗ ᐱᒐᓱᐊᕐᑕᒥᓂᒃ ᑲᑦᓱᖕᒉᕐᑎᓯᓲᖅ. ᐃᑲᔪᓲᖑᒻᒥᔪᖅ 
ᐃᓕᓐᓂᐊᑎᓂᒃ ᓄᐃᑦᓯᒋᐊᒥᒃ ᑐᓴᖃᑦᑕᐅᑎᓂᐅᑉ ᐱᒍᓐᓇᐅᑎᖏᓐᓂᒃ ᐊᒻᒪᓗ 
ᑲᖕᖑᓱᓗᐊᕈᓐᓀᓂᕐᒥᒃ. ᐃᑉᐱᒋᔭᓖᑦ ᐱᔪᓐᓇᓯᐊᕈᓐᓇᓂᖏᓐᓂᒃ ᓱᓇᒐᓚᓐᓂᒃ ᑮᑕ 
ᐃᓚᐅᑎᑕᐅᓲᖑᒻᒪᑕ ᑐᑭᑖᕐᑎᓯᓲᑦ ᑐᑭᑖᕋᓱᓕᕐᐸᑕ. ᑕᒪᓐᓇ ᐅᐱᒍᓲᑎᑖᕐᑎᓯᓲᖅ 
ᓂᐱᖃᕐᑎᑕᐅᒋᐊᒥᒃ ᐊᒻᒪᓗ ᐃᑲᔪᕈᓐᓇᒋᐊᒥᒃ ᐃᓕᓐᓂᐊᖃᑎᒥᓂᒃ.

ᑐᓴᐅᑎᒃ ᐊᑑᑎᑦᓯᐊᑐᖅ ᐊᐅᓚᑦᓯᓂᕐᒧᑦ. ᓄᓇᓕᒃ ᐸᕐᓀᓲᖅ ᑲᑎᖕᖓᓂᐊᕈᓯᓂᒃ 
ᐅᓪᓗᓕᒫᕐᒨᓕᖓᔪᓂᒃ, ᓯᑕᒪᕕᑦᓱᑎᒃ ᐊᕐᕌᒍᑕᒫᑦ, ᑲᑎᕐᓱᐃᓱᑎᑦ ᐃᓄᐃᑦ ᐃᓱᒪᒋᔭᖏᓐᓂᒃ 
ᓇᑯᕐᓴᖏᑦᑑᒍᑎᖏᓐᓂᓗ. ᐱᐅᓂᕐᓴᓂᒃ ᑐᑭᑖᕐᑎᓯᒍᓐᓇᓚᕿᑦᓱᑎᒃ ᓄᓇᓖᑦ 
ᖃᓄᐃᖕᖏᓯᐊᕐᓂᖏᓐᓄᑦ.

ᒪᑭᑕᐅᑎᒥᐅᑦ ᐃᓕᓐᓂᐊᓲᑦ ᐃᓅᖃᑎᒌᑦᓯᐊᓂᐅᑉ ᐱᒍᓐᓇᓯᐊᕐᑕᖏᓐᓂᒃ ᐊᒻᒪᓗ ᐱᓇᓱᑦᑏᑦ 
ᐱᒍᓐᓇᓯᐊᕐᑕᖏᓐᓂᓗ, ᑕᒪᓐᓇ ᑎᒍᔭᐅᒪᕕᒻᒧᑦ ᐅᑎᕐᑌᓕᑎᑦᓯᕗᖅ.

ᐃᑯᐊᓪᓚᑐᕐᓂᐊᑏᑦ ᐊᐅᒪᓇᑐᓕᕆᔩᓪᓗ ᖃᐅᑕᒫᑦ ᐱᒋᐅᕐᓴᖃᑦᑕᓲᑦ ᐱᒍᓐᓇᑕᖏᑦ 
ᒫᓐᓇᒨᓕᖓᖏᓐᓇᑎᒐᓱᑦᓱᒋᑦ. ᐊᑐᐃᓐᓇᕈᕐᑎᓯᓲᖑᒻᒥᔪᐃᑦ ᐱᒋᐅᕐᓴᐅᑎᓂᒃ ᐅᕕᒐᕐᑐᓂᒃ 
ᐅᓇᒻᒥᒍᓱᑦᑎᓯᒐᓱᑦᓱᑎᒃ ᐊᒻᒪᓗ ᙯᖁᔨᓲᑦ ᐅᕕᒐᕐᑐᓂᒃ ᐃᑲᔪᕈᒪᑐᐊᕐᕈᑎᒃ. 
ᐃᑦᔭᕋᑦᓴᓯᐊᒋᔭᐅᓲᑦ ᐱᐊᕋᕐᓄᑦ.

ᓇᑭᑦ ᐱᓯᒪᔪᑦ
 > ᓄᓇᓕᐅᑉ 
ᖃᓄᐃᖕᖏᓯᐊᕐᓂᓕᕆᔨᖓᓂᒃ

 > ᐃᑯᐊᓪᓚᑐᕐᓂᐊᑎᓂᒃ
 > ᐅᐃᒪᓇᕐᑐᓕᕆᔨᓐᓂᒃ
 > ᓄᓇᒥ ᑎᒍᒥᐊᕐᑎᑯᓂᒃ
 > ᒪᑭᑕᐅᑎᒃᑯᓂᒃ
 > ᓄᓇᓕᐅᑉ ᑲᕙᒫᐱᖓᓂᒃ
 > ᓴᐅᑦᔪᐃᑦ ᐃᓕᓐᓂᐊᕕᖓᓂᒃ
 > ᐃᓕᓐᓂᐊᑎᓂᒃ ᐃᓱᐊᕐᓭᔨᒥᒃ
 > ᒥᕐᓱᕕᒻᒥᒃ
 > ᒥᕐᓱᕕᐅᑉ ᖃᑎᒪᔨᖏᓐᓂᒃ
 > ᐅᖓᓘᑉ ᐸᕐᓇᓯᒪᐅᑎᖓᓂᒃ
 > ᐅᕕᒐᕐᑐᐃᑦ ᐃᓪᓗᔪᐊᖓᓂᓪᓗ

ᖃᐅᔨᒪᓂᖅ

ᖃᐅᔨᒪᓂᖅ (2)

ᐃᓱᒪᓚᐅᕋᑕ-
ᕋᓗᐊᕐᖁᒎᑦ 
ᐅᑯᓂᖓ?

 + ᐃᓚᖏᑦ ᐊᓈᓀᑦ ᐊᑯᓐᓇᖀᑦ ᐅᑎᕈᓐᓇᓲᑦ ᐃᓕᓐᓂᐊᕕᒻᒧᑦ 
ᐊᒻᒪᓗ ᐃᓕᓐᓂᐊᑕᕐᒥᓂᒃ ᐱᔭᕇᑦᓯᐊᓗᑎᒃ.

 + ᐃᓄᐃᑦ ᑐᓴᕈᒪᓲᑦ ᐃᓄᑐᖃᕐᓂᒃ ᐅᖄᑎᓪᓗᒋᑦ ᖃᓄᖅ 
ᓄᓇᓕᒃ ᐱᐅᓯᒋᐊᕈᓐᓇᕋᔭᕐᒪᖓᐊᑦ.

 + ᐅᕕᒐᕐᑐᐃᑦ ᐃᓕᓐᓂᐊᑎᑦᓯᒍᓇᐅᓲᑦ ᖃᕆᑕᐅᔭᕐᓂᒃ 
ᐱᒍᓐᓇᐅᑎᓂᒃ ᖃᕆᑕᐅᔭᕐᓅᓕᖓᔪᓂᒃ ᐊᖓᔪᕐᖄᒥᓄᑦ, 
ᐊᖓᔪᕐᖄᑦ ᐃᓕᓐᓂᐊᑎᑦᓯᑎᓪᓗᑎᑦ ᐱᒍᓐᓇᐅᑎᓂᒃ 
ᐊᑐᕐᑐᓂᒃ ᐃᓄᐃᑦ ᐱᐅᓯᑐᖃᖏᓐᓂᒃ ᐱᐊᕋᕐᒥᓄᑦ.

 − ᖃᓄᐃᑦᑐᑐᐃᓐᓇᓂᒃ ᐱᔪᓐᓇᐅᑎᖃᕐᖁᒃ ᐱᒋᐅᕐᓴᐅᑎᓂᒃ 
ᐃᓕᓐᓂᐊᒐᑦᓴᓂᓪᓗ ᐃᓄᓐᓄᑦ, ᑭᓯᐊᓂ ᐃᓘᓐᓇᑲᓴᖏᑦ 
ᓄᓇᓕᐅᑉ ᓯᕗᕌᓃᑦᑐᐃᑦ.

 − ᐊᑦᓱᕈᕐᓇᕈᓐᓇᑐᖅ ᓯᕗᓕᕐᑎᓄᑦ ᓄᐃᑦᓯᒋᐊᒥᒃ ᒪᓕᒐᕐᓂᒃ 
ᐊᒻᒪᓗ ᓇᓪᓕᖁᐊᕇᕐᑎᓯᕐᖃᔭᖕᖏᑐᖅ ᐱᖁᕐᓂᒃ ᐊᒻᒪᓗ 
ᐃᓄᐃᑦ ᐃᓅᑦᔪᓯᖏᓐᓄᑦ.

 − ᐃᓚᖏᑦ ᐃᓕᓐᓂᐊᑏᑦ ᐊᑦᓱᕈᕐᓇᑐᒃᑰᓲᑦ ᐱᔭᕇᒐᓱᒋᐊᒥᒃ 
ᐃᓕᓐᓂᐊᑕᕐᒥᓂᒃ ᐃᓄᐃᓪᓗ ᖃᓪᓗᓈᓪᓗ ᐅᖃᐅᓯᖓᓂᒃ 
ᖃᐅᔨᒪᑦᓯᐊᓗᑎᑦ.

ᐃᓄᐃᑦ 
ᐱᒍᒪᔭᖏᑦ

 • ᐊᒥᓲᓂᕐᓴᓂᒃ ᐱᔪᓐᓇᐅᑎᑖᕐᓗᑎᑦ ᐱᒋᐅᕐᓴᐅᑎᓂᒃ 
ᓯᕗᓕᕐᑎᓄᑦ ᐃᑲᔪᕋᓱᓪᓗᒋᑦ ᐱᓇᓱᒐᕐᒥᓂ.

 • ᑕᑯᓯᒪᓗᑎᑦ ᐊᒥᓲᓂᕐᓴᓂᒃ ᐅᕕᒐᕐᑐᓂᒃ ᐃᓚᐅᓂᕐᓴᐅᓕᕐᓗᑎᒃ 
ᐊᒻᒪᓗ ᑐᑭᓯᒪᓂᕐᓴᐅᓕᕐᓗᑎᑦ ᐃᓕᓐᓂᐊᓇᐅᑉ 
ᐱᒻᒪᕆᐅᓂᖓᓂᒃ.

 • ᐃᓕᓐᓂᐊᕆᐊᕐᑐᖃᑦᑕᓂᕐᓴᐅᓕᕐᓗᑎᑦ ᐃᓕᓐᓂᐊᕕᒻᒧᑦ.

 • ᐃᓕᓐᓂᐊᑏᑦ ᐴᕐᑐᓂᓖᑦ ᐊᑕᐅᓯᕐᒥᒃ ᐱᖓᓲᔪᕐᑐᒧᑦ 
ᐃᓚᐅᑦᓯᐊᓂᕐᓴᐅᓗᑎᑦ ᐃᓕᓐᓂᐊᑏᑦ ᑲᑎᖕᖓᔨᖏᓐᓂᒃ.

 • ᑕᑯᓯᒪᓗᑎᑦ ᐊᖓᔪᕐᖄᑦ ᐃᓚᐅᑦᓯᐊᓂᕐᓴᐅᖃᑦᑕᓗᑎᑦ 
ᐱᐊᕋᖏᑦᑕ ᐃᓕᓐᓂᐊᑕᕐᒥᓂᒃ.

 • ᐱᐅᓂᕐᓴᒥᒃ ᓲᖑᓂᕐᓴᒥᓪᓗ ᒪᓕᒐᕐᒥᒃ ᐃᓕᑦᓯᓂᕐᒧᑦ 
ᒍᐃᒍᐃᑎᑐᑦ ᐃᓄᑦᑎᑐᓪᓗ.

ᓇᑭᑦ ᐱᓯᒪᔪᑦ
 > ᑮᓇᐅᔭᖃᐅᑎᐅᑉ 
ᐱᒍᑦᔨᒍᑎᖏᓐᓂᒃ

 > ᓄᓇᓕᐅᑉ 
ᖃᓄᐃᖕᖏᓯᐊᕐᓂᓕᕆᔨᖓᓂᒃ

 > ᑯᐊᐸᐅᑉ ᓯᓂᑦᑕᕕᖓᓂᒃ
 > ᑯᐊᐸᒃᑯᓂᒃ
 > ᐅᕐᓱᐊᓗᓐᓂᐊᕕᒻᒥᒃ
 > ᐆᒪᔪᕐᓂᐊᑎᓂᑦ ᐃᑲᔪᕐᓯᕕᖓᓂᒃ
 > ᓄᓇᒥ ᑎᒍᒥᐊᕐᑎᑯᓂᒃ
 > ᓄᓇᓕᐅᑉ ᑎᒍᒥᐊᕐᑐᑰᑦ 
ᓯᓂᑦᑕᕕᖓᓂᒃ

 > ᒪᑭᑕᐅᑎᒃᑯᓂᒃ
 > ᓄᐊᑕᓐᑯᓂᒃ
 > ᐸᕐᓇᓯᒪᐅᑎᓂᒃ ᐊᐅᓚᑦᓯᔨᒥᒃ
 > ᓴᐅᑦᔪᐃᑦ ᐃᓕᓐᓂᐊᕕᒻᒥᓗ

ᒪᑭᑕᒐᓱᐊᕈᑎᑦᓭᑦ ᑮᓇᐅᑦᔭᓴᕐᓂᑯᑦ

ᓄᓇᓕᐅᑉ ᓲᖑᓂᖏᑦ
ᑯᐊᐸᒃᑯᓗ ᓄᐊᑕᓐᓗ ᐱᒻᒪᕆᐅᑦᓯᐊᑑᒃ ᓄᓇᓕᐅᑉ ᒪᑭᑕᑎᑦᓯᒍᑎᐅᒻᒪᑏᒃ ᑮᓇᐅᔭᑎᒍᑦ. 
ᐱᓇᓱᒐᕐᑖᑎᑦᓯᓲᒃ ᐊᒥᓱᓄᑦ ᐃᓄᓐᓄᑦ, ᐃᓚᐅᑎᓗᒋᑦ ᐱᓇᓱᒐᐅᑉ ᕿᑎᕐᖃᖓᓂᒃ ᐊᒻᒪᓗ 
ᐅᐱᕐᖔᒥ ᐱᓇᓱᒉᑦ ᐃᓕᓐᓂᐊᑎᓄᑦ, ᐊᒻᒪᓗ ᐃᓕᑦᓯᓯᒪᑦᓯᐊᓃᑦ ᐱᓇᓱᒐᕐᓂᒃ 
ᒪᑭᑕᐅᑎᒥᐅᓄᑦ. ᐁᑦᑑᑎᓲᖑᒻᒥᔪᑦ ᓄᓇᓖᑦ ᑲᑎᖕᖓᓯᑉᐸᑕ ᐱᖕᖑᐊᓂᕐᔪᐊᖃᓕᕐᐸᑕᓗ. 
ᑯᐊᐸᐅᑉ ᑮᓇᐅᔭᓕᐅᕐᑕᕕᓂᓕᒫᖏᑦ ᓄᓇᓕᓐᓅᓲᑦ, ᑕᒪᒃᑯᐊ ᐃᑲᔪᑦᓯᐊᓲᑦ ᐃᓄᓐᓂᒃ 
ᑮᓇᐅᔭᑎᒍᑦ.

ᓄᓇᒥ ᑎᒍᒥᐊᕐᑎᑯᑦ ᒪᑭᑕᒍᑎᑦᓯᐊᖑᒻᒥᔪᖅ ᑮᓇᐅᔭᑎᒍᑦ. ᐱᓇᓱᒐᕐᑖᑎᑦᓯᓲᖅ, 
ᐃᓚᐅᑎᓗᒋᑦ ᐱᓇᓱᒐᐅᑉ ᕿᑎᕐᖃᖓᓂᒃ, ᐊᒻᒪᓗ ᑮᓇᐅᔭᓕᐅᕐᑕᕕᓂᓕᒫᑦᓯᐊᑦ ᐱᓯᒪᔪᐃᑦ 
ᐊᖏᖃᑎᒌᓐᓂᒃ ᓄᓇᐅᑉ ᒥᑦᓵᓄᑦ ᐊᒻᒪᓗ ᑮᓇᐅᔭᓕᐅᕐᑕᕕᓃᑦ ᐊᑦᑕᑐᕐᓂᑯᑦ ᓄᓇᓕᓐᓅᓲᑦ 
ᑮᓇᐅᔭᖃᕐᑎᓯᒍᑎᑖᕐᓱᑎᒃ ᐁᑦᑑᑎᒋᒍᑎᑖᕐᓱᑎᓪᓗ. ᓄᓇᒥ ᑎᒍᒥᐊᕐᑎᑯᓪᓗ ᓄᓇᓕᐅᑉ 
ᑲᕙᒫᐱᖓᓗ ᐅᖃᓚᐅᔫᒃ ᓄᐃᑦᓯᖃᑎᒌᒍᒪᓂᖏᓐᓂᒃ ᓄᓇᓕᒻᒥᒃ ᓱᓇᓱᒐᑦᓴᑖᕐᑎᓯᒋᐊᓪᓚᓗᑏᒃ 
ᑎᑭᐅᑎᖃᕐᓗᑏᒃ ᓄᐃᑦᓯᒋᐊᓪᓚᓗᑏᒃ ᒪᑭᑕᒍᑎᑦᓴᓂᒃ ᑮᓇᐅᔭᑎᒍᑦ ᓄᐃᑎᑦᓯᓗᑎᓪᓗ 
ᐱᓇᓱᒐᕐᓂᒃ.

ᐱᓇᓱᑦᑏᑦ ᖃᓪᓗᓈᑦ ᓴᓇᔨᐅᑦᓱᑎᒃ ᐊᑦᑕᑐᓲᑦ ᓄᓇᒃᑰᔫᓛᓗᓐᓂᒃ ᓄᓇᓕᒻᒨᑐᐊᕈᑎᒃ, 
ᑕᒪᓐᓇ ᑮᓇᐅᔭᓕᐅᕐᑎᓯᓲᖅ ᓄᓇᓕᒻᒥᒃ. ᐱᒋᐅᕐᓴᑎᑦᓯᓲᖑᒻᒥᔪᑦ ᐃᓄᑐᐃᓐᓇᓂᒃ 
ᐱᓇᓱᑦᑎᓂᒃ ᖃᓄᖅ ᐊᑐᕈᓐᓇᒪᖔᑕ ᓄᓇᒃᑰᔫᓛᓗᓐᓂᒃ ᐊᒻᒪᓗ ᐱᓇᓱᒐᕐᑖᑎᑦᓯᓲᑦ 
ᓴᓇᓐᓇᐅᓕᑐᐊᕐᒪᑦ. ᐃᓘᓐᓇᑎᒍᑦ, ᐊᒥᓱᓂᒃ ᐱᓇᓱᒐᓖᑦ ᕿᑎᕐᖃᖏᓐᓅᓕᖓᔪᓂᒃ 
ᓄᓇᓕᒻᒥ ᐸᕐᓇᓯᒪᐅᑎᕐᔪᐊᓅᓕᖓᔪᓂᒃ.

ᓄᓇᓕᐅᑉ ᑲᕙᒫᐱᖓ ᐱᓇᓱᖃᑎᒌᑦᓯᐊᓂᕋᕐᑕᐅᓲᑦ, ᓄᓇᓕᐅᑉ ᐱᑐᑦᓯᒪᐅᑎᖏᓐᓂᒃ 
ᐊᑑᑎᖃᑦᓯᐊᖁᔨᑦᓱᑎᒃ. ᐱᒍᑦᔨᒍᑎᑦᓯᐊᓂᒃ ᐱᒍᑎᑦᔨᓲᑦ.

ᐅᕕᒐᕐᑐᐃᑦ ᐃᓚᐅᑦᓯᐊᓲᑦ ᓄᓇᓕᒻᒥ ᑮᓇᐅᔭᓂᒃ ᓄᐊᑦᓯᑎᑕᐅᓕᑐᐊᕈᑎᒃ ᑐᒑᕋᓕᐅᕐᓂᓄᑦ. 
ᐃᓕᓐᓂᐊᑏᑦ ᐃᓕᑦᓯᒍᓐᓇᑕᒥᓂᒃ (IPL) ᖃᓄᐃᑦᑐᑐᐃᓐᓇᓂᒃ ᓱᖃᑦᓯᓂᕐᓂᒃ ᐃᓚᐅᓲᑦ, 
ᐅᑯᐊ ᐆᑦᑑᑎᒋᓗᒋᑦ ᐃᒐᓂᕐᒥᒃ ᓂᐅᕐᖁᓯᓂᕐᒥᓗ ᓂᕿᓂᒃ ᐅᕝᕙᓘᓐᓃᑦ ᓂᐅᕐᖁᓯᓂᕐᒥᒃ 
ᕿᑎᖕᖒᑎᓕᐅᖕᖑᐊᓂᕐᓄᑦ, ᑮᓇᐅᔭᓂᒃ ᓄᐊᑦᓯᓂᕐᒧᓗ ᓂᐅᕐᖁᓯᕐᓂᒧᓪᓗ ᐃᓕᓐᓂᐊᕕᑎᒍᑦ. 
ᐅᕕᒐᕐᑐᐃᑦ ᑲᑎᖕᖓᔨᐊᐱᖓ ᖃᐅᑲᒫᑦ ᓄᐊᑦᓯᓲᖑᒻᒥᔪᖅ ᓄᓇᓖᑦ ᖃᓄᐃᑦᑐᑐᐃᓐᓇᓂᒃ 
ᓱᒐᑦᓴᑖᕈᑎᑦᓴᖏᓐᓄᑦ.

ᐃᑯᐊᓪᓚᑐᕐᓂᐊᑏᑦ ᐅᐃᒪᓇᕐᑐᓕᕆᔩᓪᓗ ᐱᓇᓱᖃᑎᒌᑦᓯᐊᓲᒃ ᐃᑲᔪᖃᑎᒌᑦᓯᐊᓲᖑᑦᓱᑏᓪᓗ 
ᐊ ᒻ ᒪ ᓗ  ᓴ ᐳ ᒻ ᒥ ᓂᖃ ᑦ ᓯ ᐊ ᖃᑎ ᒌ ᓲᖑ ᑦ ᓱ ᑏ ᒃ .  ᑕ ᒪ ᓐ ᓇ  ᐃ ᑲ ᔪ ᑦ ᓯ ᐊ ᓲ ᖅ 
ᐱᓇᓱᖃᑎᒌᑦᓯᐊᖏᓐᓇᓕᒫᕐᑎᓯᑦᓱᓂ.

ᐱᒍᑦᔨᔩᑦ ᐃᑉᐱᒋᔭᓖᑦ ᐊᒥᓱᓂᒃ ᐱᔪᓐᓇᕆᐊᒥᒃ ᑮᓇᐅᔭᖃᕐᑎᑕᐅᓂᕐᓂᒃ ᑐᕌᒐᓕᓐᓂᒃ 
ᐸᕐᓇᓯᒪᐅᑎᓄᑦ ᓱᖃᑦᓯᓂᕐᓄᓗ ᓄᓇᓕᒻᒥ.

ᒪᑭᑕᒐᓱᐊᕈᑎᑦᓭᑦ ᑮᓇᐅᑦᔭᓴᕐᓂᑯᑦ (2)

ᐃᓱᒪᓚᐅᕋᑕ-
ᕋᓗᐊᕐᖁᒎᑦ 
ᐅᑯᓂᖓ?

 + ᐃᓄᐃᑦ ᐱᓇᓱᒐᖃᖕᖏᑐᐃᑦ ᐱᓇᓱᒐᕐᑖᑎᑕᐅᒍᓐᓇᑐᑦ 
ᒪᓕᑦᑎᐅᓂᕐᒥᒃ / ᒪᓕᑦᑎᕈᕐᓗᑎᑦ ᓄᓇᓖᑦ 
ᓱᖃᑦᓯᓕᑐᐊᕈᑎᑦ ᓯᓚᒥ ᐅᕝᕙᓘᓐᓃᑦ 
ᐱᓇᓱᒐᕐᑖᑎᑕᐅᒍᓐᓇᑐᑦ ᐆᒪᔪᕐᓂᐊᑎᓂᑦ ᐃᑲᔪᕐᓯᕕᒃᑯᓄᑦ 
ᐆᒪᔪᕐᓂᐊᒋᐊᕐᑐᖃᑦᑕᓗᑎᑦ.

 + ᐅᕕᒐᕐᑐᐃᑦ ᖃᓄᐃᑦᑐᑐᐃᓐᓇᓂᒃ ᐱᔪᓐᓇᑐᐃᑦ 
ᐃᓕᑦᓯᕙᓪᓕᐊᓂᕐᒥᒃ ᐱᓇᓱᒐᕐᓂᒃ ᐱᓇᓱᒐᕐᑖᑐᐊᕈᑎᑦ 
ᓄᓇᓕᒻᒥ.

 + ᐊᕐᕌᒍᑕᒫᑦ ᑭᓇᑐᐃᓐᓇᖅ ᐱᕈᕐᓭᔪᖅ ᐱᐊᕋᕐᒥᓂᒃ 
ᐃᓄᑑᑦᓱᑎᒃ ᓂᐅᕕᕐᓂᐊᕈᓐᓇᐅᑎᑖᓲᑦ ᐃᑲᔪᕋᓱᑦᓱᒋᑦ.

 − ᐊᒥᓱᐃᑦ ᐱᓇᓱᑦᑏᑦ ᐱᓀᓗᑕᓖᑦ ᐊᑦᑐᐃᓲᓂᒃ ᐱᓇᓱᖃᑎᒥᓂᒃ 
ᐱᓇᓱᕝᕕᖓᓂᓗ. ᐊᑦᓱᕈᕐᓇᕈᑎᖃᓲᑦ ᐱᓇᓱᒋᐊᓕᒥᓂᒃ, ᐊᒻᒪᓗ 
ᑕᒪᓐᓇ ᓱᒃᑫᓕᑎᑦᓯᓲᖅ ᓄᓇᓕᐅᑉ ᓄᐃᑦᓯᒍᑎᑦᓴᖏᓐᓂᒃ.

 − ᐃᓚᖏᑦ ᐊᑯᓐᓇᖀᑦ ᐊᖓᔪᕐᖄᒥᓂᒥᐅᖑᖔᖏᓐᓇᕈᒪᓲᑦ 
ᐃᓪᓗᑖᕈᓐᓀᓗᑎᑦ ᐱᓇᓱᒐᕐᑖᕈᓐᓀᓗᑎᓪᓗᑦ.

 − ᑮᓇᐅᔭᑎᒍᑦ ᑐᕌᒐᓕᐅᕐᓂᒥᒃ ᓇᓗᓇᕈᓐᓇᑐᖅ ᐃᓚᒌᓄᑦ ᑮᑕ 
ᐃᓅᒐᓱᐊᕆᐊ ᐊᑭᑐᔪᐊᓘᒻᒪᑦ.

ᐃᓄᐃᑦ 
ᐱᒍᒪᔭᖏᑦ

 • ᐊᒥᓲᓂᕐᓴᓂᒃ ᑮᓇᐅᔭᑎᒍᑦ ᑐᕌᒐᓕᐊᕐᓂᓂᒃ 
ᐊᐅᑐᐃᓐᓇᕈᕐᑎᓯᓂᕐᒧᑦ ᓇᓇᓕᐅᑉ ᓱᖃᑦᓯᒐᑦᓴᖏᓐᓄᑦ ᓯᓚᒥ.

 • ᐊᒥᓲᓂᕐᓴᓂᒃ ᐱᓇᓱᑦᑎᓯᐊᓂᒃ ᐃᑲᔭᕈᓐᓇᕋᔭᕐᑐᓂᒃ 
ᓄᓇᓕᒻᒥᒃ.

 • ᐃᓚᖏᑦ ᐱᓇᓱᒉᑦ ᐱᓇᓱᕝᕕᓯᐊᖑᓂᕐᓴᐅᓕᕐᓗᑎᑦ.

 • ᐱᓇᑦᑏᑦ ᐱᐅᓯᐅᒥᓗᑎᒃ ᐁᓯᒣᓐᓇᓕᒫᕆᐊᖃᕐᓂᖏᓐᓂᒃ 
ᐱᓇᓱᕝᕕᒥᓂᒃ ᐊᒻᒪᓗ ᐅᑉᐱᒋᔭᐅᓂᕐᓴᐅᓕᕐᓗᑎᓪᓗ 
ᐃᓚᖏᓐᓂ ᑎᒥᐅᔪᓂ.

 • ᐱᓇᓱᑦᑏᑦ ᐱᓀᓗᑕᓖᑦ ᐊᒻᒪᓗ 
ᐊᑦᓱᕈᕐᓇᓗᐊᕐᑐᑰᕈᑎᒋᓯᒪᔭᕐᒥᓄᑦ ᐋᓐᓂᐊᓖᑦ 
ᓴᐳᒻᒥᔭᐅᓂᕐᓴᐅᓗᑎᑦ ᐱᕕᑦᓴᑖᕐᑎᑕᐅᓂᕐᓴᐅᓗᑎᓪᓗ.

 • ᐊᒥᓲᓂᕐᓴᓂᒃ ᐃᓚᖏᕐᑎᓯᔨᓂᒃ ᐱᓇᓱᑦᑎᓄᑦ.

 • ᐊᒥᓲᓂᕐᓴᓂᒃ ᑮᓇᐅᔭᓂᒃ ᐃᓄᑐᖃᕐᓄᑦ.

 • ᓱᓇᓱᐊᕐᓂᓂᒃ ᐃᓕᓐᓂᐊᑎᑦᓯᓂᕐᒧᑦ ᐅᕕᒐᕐᑐᓂᒃ 
ᐃᑉᐱᒋᔭᖃᕐᓂᒥᒃ ᐱᔭᑦᓴᖃᕐᓂᒥᒃ.

 • ᑳᖏᕐᓂᑯᓕᐅᕐᑎᐅᖏᑦᑐᒥᒃ ᑎᒥᐅᔪᕐᒥᒃ ᓄᐃᑦᓯᒍᓐᓇᑐᒥᒃ 
ᐱᓇᓱᒐᕐᓂᒃ ᐊᒻᒪᓗ ᒪᑭᒋᐊᕐᑎᓯᒍᓐᓇᕋᔭᕐᑐᒥᒃ ᓄᓇᓕᐅᑉ 
ᑮᓇᐅᔭᓕᐅᕈᓐᓇᓂᖓᓂᒃ.

ᓇᑭᑦ ᐱᓯᒪᔪᑦ
 > ᑐᑦᓯᐊᕕᓐᓂᒃ
 > ᐋᓐᓂᐊᕕᒻᒥᒃ
 > ᓄᓇᓕᐅᑉ ᐋᓐᓂᐊᓯᐅᕐᑎᖓᓂᒃ
 > ᓄᓇᓕᐅᑉ 
ᖃᓄᐃᖕᖏᓯᐊᓂᓕᕆᔨᖓᓂᒃ

 > ᑭᒍᑎᓕᕆᔨᒥᒃ
 > ᐅᐃᒪᓇᕐᑐᓕᕆᔨᓂᒃ
 > ᒪᑭᑕᐅᑎᒃᑯᓂᒃ
 > ᐋᓐᓂᓯᐅᕐᑎᒪᕆᒻᒥᒃ
 > ᓴᐅᑦᔪᐃᑦ ᐃᓕᓐᓂᐊᕕᖓᓂᒃ
 > ᐃᓄᓕᕆᔨᓂᒃ
 > ᐅᖓᓘᑉ ᐸᕐᓇᓯᒪᐅᑎᖓᓂᒃ
 > ᐅᕕᒃᑫᐃᑦ ᓴᐳᒻᒥᔨᒃᑯᖏᓐᓂᓗ

ᐱᒍᑦᔨᒍᑏᑦ

ᓄᓇᓕᐅᑉ ᓲᖑᓂᖏᑦ
ᓄᓇᓕᒻᒥ ᐊᒥᓱᓂᒃ ᓱᓇᓱᐊᕐᓂᓖᑦ ᐃᓕᕐᕈᓯᖃᑦᓯᐊᓂᕐᒧᑦ ᐃᓄᓐᓂᒃ ᓲᓱᑦᓴᕋᓱᑦᓱᑎᒃ 
ᓇᒻᒥᓂᖅ ᑲᒪᑦᓯᐊᓂᕐᒥᒃ ᐃᓕᕐᕈᓯᖏᓐᓂᒃ. ᓱᒐᓱᐊᕐᓃᑦ ᐃᒣᓕᖓᑎᑕᐅᔪᐃᑦ 
ᓴᓗᒋᐊᓕᐅᑎᓂᕐᒧᑦ ᐊᒻᒪᓗ ᐊᓈᓇᐅᑉ ᐅᓪᓗᖓᓂ ᓱᖃᑦᓯᓃᑦ ᑲᒪᑦᓯᐊᓂᕐᒨᓕᖓᔪᓂᒃ, 
ᑐᓴᐅᑎᒃᑯᑦ ᐅᖄᔭᐊᓲᑦ ᓱᐴᕈᓯᔭᕐᓂᐅᑉ ᓱᕐᕃᓲᖑᓂᖓᓂᒃ ᐊᒻᒪᓗ ᐃᒻᒥᓂᐊᕐᑌᓕᓂᐅᑉ 
ᒥᑦᓵᓄᑦ ᐱᐊᕋᕐᓄᑦ ᐅᕕᒐᕐᑐᓄᓪᓗ. ᓄᓇᓕᐅᑉ ᖃᓄᐃᖕᖏᓯᐊᕐᓂᓕᕆᔨᖓ ᐊᒥᓱᓂᒃ 
ᐊᕐᕌᒍᓂᒃ ᐱᓇᓱᒐᖃᓕᕐᑐᖅ ᐱᓇᓱᒐᖓᓂ ᐊᒻᒪᓗ ᐱᓇᓱᑦᓯᐊᒪᕆᓲᖅ. ᐱᓇᓱᖃᑎᖃᕐᓱᓂ 
ᓄᓇᓕᐅᑉ ᐋᓐᓂᐊᓯᐅᕐᑎᖓᓂᒃ, ᑐᓴᕐᑎᓯᒐᓱᓲᒃ ᖃᓄᐃᑦᑐᑐᐃᓐᓇᓂᒃ ᐱᓀᓗᑕᓂᒃ 
ᐃᓕᕐᕈᓯᖃᑦᓯᐊᖏᑦᑑᓕᖓᔪᓂᒃ ᓄᓇᓕᒻᒥ (ᐅᓇ ᐆᑦᑑᑎᒋᓗᒍ ᑯᒪᑖᕐᓂᒥᒃ) ᐊᒻᒪᓗ 
ᓇᕐᕈᕈᓐᓀᑎᑦᓯᒐᓱᓲᑦ ᐅᖄᔭᐅᑦᑌᓕᓲᓂᒃ, ᐅᑯᐊ ᐆᑦᑑᑎᒋᓗᒋᑦ ᓄᓇᓕᐊᕐᓂᓅᓕᖓᔪᓂᒃ 
ᐊᒻᒪᓗ ᓄᓇᓕᐊᕐᓂᑯᑦ ᐋᓐᓂᐊᑦ ᐁᑦᑐᑕᐅᒍᓐᓇᓲᑦ.

ᐃᓕᓐᓂᐊᒐᑦᓭᑦ ᐸᕐᓇᑕᐅᓯᒪᔪᐃᑦ ᒪᒥᓴᕐᓂᒨᓕᖓᔪᐃᑦ, ᐃᓅᒍᓐᓀᔨᐊᖃᕐᓅᓕᖓᔪᐃᑦ, 
ᐅᖁᒣᑦᓴᑐᕐᓅᓕᖓᔪᐃᑦ ᐸᕐᓇᑕᐅᖃᑦᑕᓕᕐᑐᑦ ᐊᑕᐅᓯᕕᑦᑎᑕᐅᑦᓱᑎᒃ ᒪᕐᕈᕕᑦᑎᑕᐅᑦᓱᑎᓘᓐᓃᑦ 
ᐊᕐᕌᒍᑕᒫᑦ ᑌᒪᖕᖓᓂᒃ ᖃᖓᑦᑕᔫᖅ ᑲᑕᓚᐅᔪᑎᓪᓗᒍ 2015ᒥᒃ , ᑕᒪᓐᓇ 
ᐊᑦᑑᑎᓯᒪᒻᒪᕆᑦᑐᖅ ᓄᓇᓕᒻᒥ. ᐃᓕᓐᓂᐊᒐᑦᓭᑦ ᐸᕐᓇᑕᐅᓯᒪᔪᐃᑦ ᓯᕗᓪᓕᒥ 
ᐅᐃᒪᓇᕐᑐᓕᕆᔨᓅᓕᖓᓯᒪᔪᑦ, ᓱᕐᖃᑕᐅᒪᒻᒪᕆᓐᓂᒪᑕ ᑖᑦᓱᒪᐅᑉ ᒥᑦᓵᓄᑦ, ᑭᓯᐊᓂ ᒫᓐᓇ 
ᐱᔭᐅᒍᓐᓇᓕᕐᑐᑦ ᑭᓄᓕᒫᒃᑯᓄᑦ ᑲᒪᒍᒪᔪᓄᑦ ᐱᓀᓗᑕᖏᓐᓂᒃ.

ᐃᓇᐃᑦ ᐊᖏᖃᑎᒌᓂᕐᓴᐅᖃᑦᑕᓕᕐᑐᐃᑦ ᐃᒻᒥᓂᐊᕐᓂᒥᒃ ᐱᒻᒪᕕᐅᓂᖓᓂᒃ 
ᐅᖄᕕᐅᓂᕐᓴᐅᒍᓐᓇᑎᓗᒋᑦ. ᑐᓴᐅᑎᒃ ᐊᑐᕐᑕᐅᓲᖅ ᐃᒻᒥᓂᐊᕐᑌᓕᓂᖅ ᐅᖄᔭᐅᑦᓱᓂ. 
ᑐᑦᓯᐊᑐᖃᓲᖑᒻᒥᔪᖅ ᐃᓚᐅᑎᑦᓯᓱᑎᒃ ᐃᓄᑐᖃᕐᓂᒃ ᐃᒻᒥᓂᐊᕐᑌᓕᓂᕐᒧᑦ. ᐊᓂᕐᓂᒧᐊᖓᔪᖅ 
ᐊᑑᑎᖃᑦᓯᐊᑐᖅ ᐃᓄᓐᓄᑦ ᒪᒥᓴᕐᓂᒧᑦ.

ᐅᐃ ᒪᓇ ᕐ ᑐᓕᕆᔩ ᑦ  ᐱᓇᓱᖃᑎᒌ ᑦ ᓯ ᐊ ᓲ ᑦ  ᐋ ᓐᓂᐊᕕ ᒻ ᒥ  ᐳᓖᓯ ᒃ ᑯᓂ ᓪᓗ 
ᐅᐃᒪᓇᕐᑐᖃᒻᒪᕆᓕᑐᐊᕐᐸᑦ. ᖃᐅᑕᒫᑦ ᑐᓴᕐᑎᑕᐅᓲᑦ ᖃᓄᖅ ᐊᓂᒎᑕᕆᕈᓐᓄᒪᖔᑕ 
ᐱᓀᓗᑕᕐᓂᒃ ᐃᑉᐱᓂᐊᕐᓅᓕᖓᔪᓂᒃ ᐊᒻᒪᓗ ᐃᑲᔪᕐᑕᐅᓲᑦ ᐃᓚᒻᒥᓄᑦ ᐱᖃᑎᒻᒥᓄᓪᓗ.

ᒪᑭᑕᐅᑎᑦ ᐃᓕᓐᓂᐊᒐᑦᓴᓕᒃ ᒪᒥᓴᕐᓂᒧᑦ ᐆᒥᓱᓐᓂᒥᒃ, ᐋᖓᔮᓐᓇᑐᓂᒃ, ᐊᒻᒪᓗ 
ᒪᒥᓴᕈᑎᓂᒃ ᐊᑐ ᕐᑐᓂ ᒃ ᐃᓄᐃᑦ ᐊᑑᑎᓲᑐᖃᖏᓐᓂᒃ ᒪᑭᑕᐅᑎᒥᐅᓄᑦ . 
ᐃ ᓕ ᑦ ᓯ ᓯ ᒪ ᑦ ᓯ ᐊ ᑎ ᑦ ᓯ ᓱ ᑎ ᒃ  ᐃ ᓕ ᕐ ᕈ ᓯ ᖃ ᑦ ᓯ ᐊ ᓂ ᕐ ᓴ ᐅ ᓂ ᕐ ᒥ ᒃ  ᐊ ᒻ ᒪ ᓗ 
ᐃᓕᑦᓯᒪᐅᑎᖃᕐᓂᓴᐅᓕᕐᓗᑎᒃ ᐊᓂᓕᕈᑎᒃ.

ᐃᓄᐃᑦ ᓇᑯᕐᓴᑐᐃᑦ ᐱᒍᑦᔨᔭᐅᓕᑐᐊᕋᒥᒃ ᐋᓐᓂᐊᕕᐅᑉ ᐱᒍᑦᔨᒍᑎᖏᓐᓂᒃ ᑎᒥᒧᑦ 
ᑲᒪᑦᓯᐊᓂᕐᒨᓕᖓᔪᓂᒃ.

ᐱᒍᑦᔨᒍᑏᑦ (2)

ᐃᓱᒪᓚᐅᕋᑕ-
ᕋᓗᐊᕐᖁᒎᑦ 
ᐅᑯᓂᖓ?

 + ᐊᕐᓀᑦ ᐃᓚᐅᑦᓯᐊᓲᑦ ᓄᓇᓕᒻᒥ ᑐᑦᓯᐊᕕᒥᓪᓗ 
ᖃᓄᐃᑦᑐᑐᐃᓐᓇᓂᒃ ᓱᒐᓱᐊᓕᕐᒪᑕ ᐃᓕᕐᕈᓯᓅᓕᖓᔪᓂᒃ.
 + ᐊᒥᓲᓂᕐᓭᑦ ᐅᕕᒐᕐᑐᐃᑦ ᑐᑦᓯᐊᕕᓕᐊᓲᖑᓕᕐᑐᑦ ᑐᑦᓯᐊᕕᒃ 
ᐅᒃᑯᐃᖔᓲᖑᓕᕐᒪᑦ ᐃᓚᖓᓂ ᐅᓐᓄᓴᒃᑯᑦ ᐅᕕᒐᕐᑐᓄᑦ.
 + ᐃᓕᓐᓂᐊᑏᑦ ᐱᔪᓐᓇᑐᑦ ᐱᒍᑦᔨᒍᑎᓂᒃ ᐃᓱᒪᒃᑰᓕᖓᔪᓂᒃ 
ᐃᑲᔪᕈᓐᓇᑐᓂᒃ ᐊᒻᒪᓗ ᐁᑦᑐᐃᒍᓐᓇᓲᑦ ᐊᑭᖃᖕᖏᑐᒥ 
ᐊᕐᓀᑦ ᓯᒥᖏᓐᓂᒃ ᐊᐅᓈᓕᕋᒥᒃ ᐊᒻᒪᓗ ᐅᓲᑉ ᐴᖏᓐᓂᒃ.
 − ᐊᖑᑏᑦ ᐅᖄᒍᓇᐅᓲᖑᖕᖏᑐᑦ ᐃᑉᐱᓂᐊᕐᓂᖏᓐᓂᒃ 
ᐱᓀᓗᑕᖏᓐᓂᒃ ᐅᕝᕙᓘᓐᓃᑦ ᐃᑲᔪᕐᑕᐅᔪᑦᓴᐅᓕᑐᐊᕈᑎᑦ 
ᐊᐱᕐᓱᑌᓕᓲᑦ.
 − ᐃᓚᖏᑦ ᐃᓄᐃᑦ ᑲᖕᖑᓱᓲᑦ ᐊᐱᕐᓱᒋᐊᒥᒃ ᐃᓄᓕᕆᔨᓄᑦ 
ᐃᑲᔪᕐᑕᐅᒍᓐᓇᒪᖔᑕ ᐅᕝᕙᓘᓐᓃᑦ ᐅᑉᐱᒍᓱᑦᓯᐊᓲᖑᖕᖏᑐᐃᑦ 
ᐱᓇᓱᑦᑎᓂᒃ ᑮᑕ ᐊᓯᑦᔨᖃᑦᑕᓲᖑᒻᒪᑕ.
 − ᑲᑎᒪᓂᐊᕈᓰᑦ ᒪᒥᕐᓴᕐᓅᓕᖓᔪᐃᑦ ᐅᐸᑦᑕᐅᓲᑦ 
ᐃᓄᑐᖃᓕᒫᓄᑲᓴᖅ ᑮᑕ ᐃᓅᓕᒫᑲᓭᑦ ᐊᑐᐃᓐᓇᐅᖏᒻᒪᑕ 
ᓵᖕᖓᕆᐊᒥᒃ ᐱᓀᓗᑕᖏᓐᓂᒃ.

ᐃᓄᐃᑦ 
ᐱᒍᒪᔭᖏᑦ

 • ᖃᓄᒋᐊᓪᓚᖅ ᐃᓄᐃᑦ ᐅᑉᐱᒍᓱᓐᓂᖃᕐᓂᓴᐅᒐᔭᕐᒪᖔᑕ 
ᖃᓪᓗᓈᓂᒃ ᐃᓗᓯᓕᕆᔨᓂᒃ.
 • ᐊᒥᓲᓂᕐᓴᓂᒃ ᐃᓕᓐᓂᐊᒐᑦᓴᓂᒃ ᐃᓕᕐᕈᓯᓅᓕᖓᔪᓂᒃ  
ᐊᒻᒪᓗ ᐱᒍᓐᓇᓯᑎᑦᓯᓂᕐᒨᓕᖓᔪᓂᒃ.
 • ᐊᓯᑦᔨᑲᑦᑕᖏᑦᑐᓂᒃ ᐃᓄᓕᕆᔨᓂᒃ ᐊᒻᒪᓗ ᐅᕕᒃᑫᐃᑦ 
ᓴᐳᒻᒥᔨᒃᑯᖏᓐᓂᒃ.
 • ᖃᓂᑦᑕᕇᑦᓯᐊᓂᕐᓴᓗᑎᑦ ᓄᓇᓕᐅᑉ 
ᖃᓄᐃᖕᖏᓯᐊᕐᓂᓕᕆᔨᖓᓗ, ᐯᕆᑦᓯᕕᓪᓗ, ᐅᕕᒐᕐᑐᐃᑦ 
ᐃᓪᓗᔪᐊᖓᓗ.
 • ᓄᓇᓕᒃ ᖃᓄᐃᖕᖏᓯᐊᓂᓕᕆᑖᕐᓗᓂ ᐊᒥᓲᓂᕐᓴᓂᒃ 
ᐱᓇᓱᐊᕈᓐᓇᕋᔭᕐᒪᑕ ᓱᒃᑯᑌᓕᓂᕐᒨᓕᖓᔪᓂᒃ.
 • ᐊᒥᓲᓂᕐᓴᓂᒃ ᐱᕕᑦᓴᓂᒃ ᐃᓱᒪᒃᑯᑦ ᐃᓕᕐᕈᓯᓅᓕᖓᔪᓂᒃ 
ᑐᓴᐅᑎᒃᑎᒃᑯᑦ.
 • ᖃᓄᐃᖕᖏᓯᐊᕐᓂᓕᕆᕕᒻᒥ ᐅᖃᐅᑎᔭᐅᕝᕕᐅᒐᔭᕐᑐᒥᒃ 
ᖃᓄᐃᓘᕐᑐᓴᐅᓕᕐᒪᖔᑕ.
 • ᓱᓇᓱᐊᕐᓂᓂᒃ ᓄᕐᖃᑎᑦᓯᒐᓱᕋᔭᕐᑐᓂᒃ ᐃᒥᐊᓗᓐᓂᒃ 
ᓂᐅᕐᕈᓯᓲᓂᒃ ᐊᒻᒪᓗ ᓄᐃᑦᓯᒍᓐᓇᕋᔭᕐᑐᓂᒃ ᒪᒥᓴᕐᕕᒥᓪᓗ.
 • ᐊᕐᖁᑎᒥ ᐱᓇᓱᑦᑎᒥ ᑲᒪᔨᐅᒍᓐᓇᕋᔭᕐᑐᓂᒃ ᐊᖑᑎᓂᒃ.
 • ᐊᒥᓲᓂᕐᓴᓂᒃ ᐱᕕᑦᓴᓂᒃ ᐃᓕᕐᕈᓯᓅᓕᖓᔪᓂᒃ ᐅᑉᐱᑑᖕᖏᑐᓂᒃ.
 • ᐊᒥᓲᓂᕐᓴᓂᒃ ᐸᕐᓇᑕᐅᓯᒪᔪᓂᒃ ᐃᓕᓐᓂᐊᕋᑦᓴᓂᒃ 
ᒪᒥᓴᕐᓂᒨᓕᖓᔪᓂᒃ ᑭᖑᕚᕇᓄᑦ ᐃᓄᐃᑦ ᓲᓱᒋᒐᓱᓪᓗᒋᑦ 
ᐊᐱᕐᓱᒋᐊᒥᒃ ᐃᑲᔪᕐᑕᐅᒍᓐᓇᒪᖔᑕ ᑭᖕᖒᒪᑦᓯᓕᕐᐸᑕ.ᒃ

